
Си  лэжьыгъэхэм  укъызыхураджэр
мамырыгъэмрэ  зэгурыIуэмрэщ

КъБР-м и Парламентым и 
УнафэщI Егоровэ Татьянэ 
иджыблагъэ иригъэкIуэкIа 
зи чэзу зэIущIэм щытеп сэ-
лъэхьащ Къэбэрдей-Балъ-
къэрым коронавирус узы-
фэм зыщимыубгъун щхьэкIэ 
ирагъэкIуэкI лэжьыгъэм. 

КъБР-м узыншагъэр хъу-
мэнымкIэ и министр Къалэ-
батэ Рустам депутатхэр щи-
гъэгъуэзащ коронавирус 
 узы фэм щеIэзэу республи-
кэм  сымаджэщи 4 къы зэ-
рыщы зэIуахар, псоми зэхэту 
гъуэ лъыпIэ 685-рэ (537-м 
кис лород пыщIащ) щIэтщ. 
Къи щы нэмыщIауэ, узыфэр 
къыщахутэ амбулатори 3 мэ-
лажьэ.

ШыщхьэуIум и кум къы щы-
щIэдзауэ фокIадэм ику пщIон-
дэ коронавирусым ирисы-
маджэхэм я бжыгъэр нэхъ 
 мащIэ хъууэрэ екIуэкIащ, ар-
щхьэкIэ иужьрей тхьэмахуэм 
къахутащ ахэр нэхъыбэ зэры-
хъужыр. 

Къалэбатэм зэрыжиIамкIэ, 
фокIадэм и 23-м ирихьэлIэу 
сымаджэщхэм зыщагъэхъуж 
цIыху 571-м (абы щыщу 8-р 
сабийщ). СымаджэщиплIми 
я реанимацэ къудамэхэм 
цIыху 73-рэ щIэлъщ, ИВЛ-м 
цIыхуи 9 пащIащ, НИВЛ-м - 
цIыху  46-рэ. Пандемиер къы-
зэре жьэрэ сымаджэщхэм 
къы щIатхыкIыжащ цIыху 
28418-рэ, абы хэм ящыщу 
цIыху мини  10-рэ 208-р - 2021 
гъэм. 

ФокIадэм и 23-м ирихьэлIэу, 
амбулаторнэу зызыгъэхъуж-
хэм я бжыгъэр 923-рэ мэхъу, 
медицинэ кIэлъыплъыныгъэм 
цIыху 4 244-рэ щIэтщ (абы щы-
щу 1688-р сабийщ).

Коронавирусым епха упщIэ 
зиIэхэр здэпсалъэ хъуну теле-
фон номер къызэригъэпэ-
щащ КъБР-м Узыншагъэр хъу-

«…Цей хужь!
Уэ лIыгъэм щауэр хубогъасэ,

Бгъэм хуэдэу уардэу шыбгым 
фисщ.

Уи бзыпхъэр сэркIэ къыхахами,
Зэры-Кавказу ухуэфIыпсщ!»

МэшбащIэ Исхьэкъ. 

Адыгэ фащэм и махуэм ири-
хьэлIэу Къэбэрдей-Балъкъэрым 
гуфIэгъуэ дауэдапщэхэр къы-
щаIэт, абы и тхыдэм, иIа теплъэм, 
мыхьэнэм теухуа дерсхэр еджа-
пIэхэм щрагъэкIуэкI, фильм хэм-
рэ нэтынхэмрэ телеканалхэм ща-
гъэлъагъуэ. 

ВЭСЭМАХУЭ Адыгэ фащэм и 
махуэр ХьэтIохъущокъуэм и жыг 
хадэм щагъэлъапIащ: Къэбэр -
дей-Балъкъэр къэрал университе-
тым Адыгэ щэнхабзэмкIэ и цент-
рымрэ КъБР-м Егъэджэныгъэмрэ 
щIэныгъэмкIэ и министерствэм и 
лъэпкъ къудамэмрэ зэгъусэу 
 усэ еджэ къызэрагъэпэщащ. А 
зэхы хьэм усэхэм къыщеджащ рес-
публикэм и IэнатIэ зэмылIэужьы-
гъуэхэр щызыIыгъ, къулыкъу 
 зэ хуэмыдэхэр езыхьэкIхэр, сту-
дентхэр, школакIуэхэр. Махуэш-
хуэм ехьэлIа гуфIэгъуэ зэIущIэр 
ирагъэкIуэкIащ КъБР-м Егъэ джэ-
ныгъэмрэ щIэныгъэмкIэ и минис-
терствэм и лэжьакIуэ Мыз Зали-
нэрэ «АмикС» театрым и унафэщI 
Къул Амиррэ. 

«Щхьэ мыконцертрэ, щхьэ 
усэеджэ зэхэвубла жызыIи щыIэу 
къыщIэкIынщ. Абы щхьэусыгъуэ 
зыбжанэ иIэщ. Нобэ дунейм къы-
щыхъу зэхъуэкIыныгъэхэм уимы-
гъэгулэзу къанэркъым. ЦIыхум 
тхылъыр къыщищтэр зэзэмызэщ, 
интернет хъыбаркIэ, абы къриха 
щIэныгъэкIэ мэпсэу. Апхуэдэуи 
мэхъу. Ауэ, ди лъэпкъ литерату-
рэхэм я гугъу пщIымэ, ди тха кIуэ-
хэм, усакIуэхэм, щIэныгъэлIхэм я 
тхыгъэхэр къызэщIэкъуауэ интер-
нертым зэкIэ ущрихьэлIэнукъым, 
кIапэ-лъапэ фIэкIа. Абыхэм лъы-
хъуэ цIыхухэм зыхуейр ямыгъуэт-
мэ, библиотекэм кIуэнукъым. Ди 
лъэпкъ усэхэр нэхъыбэм зэхед-
гъэхын мурадщ нобэ ди щхьэусы-
гъуэр», - жиIащ Мыз Залинэ. 

КIыщокъуэ Алим, КIуащ БетIал, 
Бештокъуэ Хьэбас, Ацкъан Рус-
лъан, нэгъуэщIхэми хуэдэ усыгъэ 
нэс зи IэдакъэщIэкIхэр нэхъ мащIэ 
хъуащ. Гупсысэ зэкIэлъыхьа зи 
тхыгъэхэм къыхэщ щIалэгъуалэр 
закъуэтIакъуэщ. Абыхэм я усэхэри 
хагъэхьащ усэеджэ зэхыхьэм. 

Нэмысыр,  лIыгъэр  телъхьэу
щIыгъущи,  къафщтэ!

Адыгэ цейм и пщIэр лъагэу яIэ-
тащ лъэпкъым къыхэкIа адыгэ 
усакIуэшхуэхэм. Апхуэдэщ Мэшба-
щIэ Исхъэкъ, Хьэкъун Исуф, 
АфIэунэ Лиуан сымэ. 

КъБКъУ-м адыгэбзэмкIэ и къу-
дамэм и студент Молэ Миланэ 
 къеджащ МэшбащIэм и «Адыгэ 
цей» усэм. «Сыкъоуш аргуэру 
жьы уэ» зыфIищауэ Лъостэн Музэ 
итха усэм зэхыхьэм къекIуэлIахэр 
щигъэгъуэзащ Къубэ-Тэбэ къуа-
жэм и курыт еджапIэм щеджэ Ба-
гъэ тыр Зурианнэ. Нало Заур «Хъы-
ринэ» и IэдакъэщIэкIыр  утыку 
къри хьащ налшыкдэс Къардэн 
Марие. 

Адыгэ фащэм и махуэр къыдда-
гъэлъэпIэну усэеджэм кърихьэ-
лIащ нэгъуэщI лъэпкъхэм къы хэ-
кIахэри. Апхуэдэу Гугъуэт Заремэ и 
усэм удригъэхьэхырт Дзэлыкъуэ 
районым щыщ Гороженкэ Анге-
линэ. Мыкъуэжь Анатолэ «Сэ цIы-
хуу сыкъэнэнущ» и тхыгъэр адыгэ-
бзэкIэ игъэIуащ КъБКъУ-м Балъ-
къэр щэнхабзэмкIэ и центрым и 
унафэщI Ахметов Артур. 

Студентхэмрэ школакIуэхэмрэ 
къищынэмыщIауэ, усэеджэм хэ-
тащ къулыкъущIэхэри. Шэрэдж 
 куейм и Iэтащхьэм и къуэдзэ 
Ефэнды Терезэ утыкум кърихьащ 
тхэн зэрыщIидзэрэ куэд мыщIа, 
ауэ тхыгъэ купщIафIэхэр зи Iэда-
къэ къыщIэкI Къущхьэ Роберт и 
«Пщэдджыжь дыгъэпс» усэр. 
Бахъ сэн куей щIыналъэ админи-
страцэм и Iэтащхьэ, адыгэ лъэпкъ 
Iуэхухэм сыт щыгъуи жыджэру хэт 
Мамхэгъ Хьэчим узыIэпишэу ды-
щIигъэдэIуащ КIыщокъуэ Алим и 
«СыкIуэнт нэхъ псынщIэу схузэ-
фIэкIым» усэр. 

Адыгэ фащэм къикIыр уи щIыфэ 
щIэзыхъумэ къудейр аракъым, 
атIэ дахагъэщ, уардагъэщ, бжьы-

фIагъэщ. Ар зыщыгъыр адыгэ нэ-
су щытыпхъэщ, фащэм и напэр 
тримыхыу. 

Дунейм тет лъэпкъ куэдым къа-
дэгъуэгурыкIуа фащэхэм зэхъуэ-
кIыныгъэ гуэрхэри имыгъуэту къе-
кIуэкIакъым апхуэдиз лIэщIы-
гъуэм. Адыгэ лъэпкъми зызэри-
хъуэкIыу, зэманым декIуу и 
фащэ кIи, и псэукIэкIи къикIуащ и 
тхыдэ кIыхьыр - гъунэгъухэм ядэп-
лъейуэрэ нэхъыфIыр къищтэу, 
езыри ядэгуашэу, нэхъри игъэда-
хэу. 

Хъан-Джэрий СулътIан итхат: 
«Адыгэ цейм дахагъэрэ тыншагъ-
кIэ къытекIуэн щыгъын Азием и 
мызакъуэу, щIэныгъэм фIыуэ зы-
щиужьа, уегупсысмэ, кIыфIыгъэм 
хэт лъэпкъым елъытауэ, псори нэ-
хъыфIу зыбгъэдэлъын хуей Евро-
пэми щыслъэгъуакъым. Ар лIы 
нэсым и дамыгъэт, зыщыгъым и 
щхьэр лъагэу иригъэIэтрэ щып-
къагъыр къыпкъригъэщу. ЦIыху-
хъум щыгъыныр зэрыщытыпхъэу 
ибжым цейр апхуэдизкIэ техуэрт, 
къилъыхъуэ псори хигъуатэрти, 
XVIII лIэщIыгъуэм и кIэм Кавказым 
ис лъэпкъ псоми щатIэгъэн щIад-
защ. Абы Къэбэрдейр Кавказым 
унафэ щызэрихьэу зэры щытри 
щхьэусыгъуэ хуэхъуащ. Ауэ афIэ-
кIа хэмылъамэ, дауэ ар XIX лIэ-
щIыгъуэм Куржыми, Азербай-
джанми, ермэлыхэми я дежи 
нэсынт?» Жэуапыр Де Бесс Жан-
Шарль и деж къыщыдогъуэт: 
«Адыгэ хэм я щыгъыныр сыт нэхъ-
ри нэхъыфIу шы тесынымрэ зауэ 
IуэхукIэ зекIуэ урежьэнымрэ хуэ-
щIащ». 

Си лъэпкъ адыгэу
ЛIыгъэр зыдалъагъум
Лъэпкъ куэд къехъуапсэу
ЩитIэгъэфырт фащэ:
И цей Iэщхьэхъум
Дыжьынхэр щынэдзэу, 
Къыхэплъ, 
Бгырыпхым щIэпхат дыжьын

къами.
А псори 
Зигу ирихьхэм къащтащ фащэу.
Джэгу ирихохьэ,
Ирихэтщ махуэшхуэм…
А фащэм хэт къехъуапсэми
СолъэIур:
Нэмысыр, лIыгъэр телъхьэу

щIыгъущи, 
Къафщтэ!

Тхыгъэри сурэтхэри
ЖЫЛАСЭ  Замир ейщ. 

мэнымкIэ и министерствэм: 
(8662) 40-15-65; зыуэ щыт те-
лефон номер 122.

Министрыр тепсэлъыхьащ 
медицинэ лэжьакIуэхэм зэ-
рызыщIагъакъуэ ахъшэхэм, 
Iуэху щIапIэхэр зэIузэпэщ щIы-
нымкIэ зэлэжьхэм, Къэбэр-
дей-Балъкъэрым щып сэу хэр 
хущхъуэкIэ къызэрызэра-
гъэпэщым. 

Къалэбатэр къытеувыIащ 
коронавирусым пэщIэт вак-
цинэр республикэм щыпсэу-
хэм зэрызыхрагъалъхьэ щIы-
кIэми. Махуэ къэс сыхьэти 
8.00-м къыщыщIэдзауэ 20.00 
пщIондэ вакцинэр щыхаIу 
пункту 82-рэ мэлажьэ. Ахэр 
медицинэ IуэхущIапIэ 15-м 
егъэбыдылIащ. Апхуэдэуи 
вак цинэ зыщI мобильнэ гуп 

58-м я лэжьыгъэм пащэ.
Мы зэманым ирихьэлIэу, 

Къэбэрдей-Балъкъэрым «Гам 
-Ковид-Вак» вакцинэм хуэдэу 
185242-рэ къыIэрыхьащ, «Эпи-
ВакКорона»-у - 6820-рэ, «Ко-
виВак» вакцинэу - 3900-рэ, 
«СпутникЛайт»-у - 70088-рэ.

Япэ компонентыр зыхра-
гъэлъхьащ цIыхуи 169588-м, 
етIуанэр - 137355-м. Ар къагъэ-
кIуа вакцинэм и процент 63,7-
рэ мэхъу.

КъБР-м «Роспотребнад-
зор»-м и управленэу Къэ-
бэрдей-Балъкъэр Республи-
кэм щыIэм и унафэщI Пагуэ 
Жыраслъэн жиIащ коронави-
русым ехьэлIауэ щытыкIэр 
иджыпсту зэрыгугъур. Ар теп-
сэлъыхьащ сымаджэу ятха-
хэм, хамэ къэралхэм щыIауэ 

республикэм къэкIуэжхэм 
дра гъэкIуэкI лэжьыгъэм.

Къэпсэлъам къыхигъэщащ 
пыхусыхум и пIалъэр къы зэ-
рысыр къэлъытауэ, грип пым-
рэ Covid-19-мрэ зэхагъэ кIы-
фыным мыхьэнэшхуэ зэри -
Iэр. Япэ махуэхэм узыфэхэр 
зэщхь щи, лабораторэ къэп-
щытэныгъэхэр игъуэм ящIыу, 
адэкIэ зэрызэIэзэнум хэтын 
хуейщ.

ЗэIущIэм къыщыпсэлъащ 
СПИД-мрэ узыфэ зэрыцIа-
лэхэмрэ пэщIэтынымкIэ Iуэху-
щIапIэм и дохутыр нэхъыщхьэ 
Иуан Маринэ.

Депутатхэр щIэупщIащ вак-
цинэр зэращI щIыкIэм, ам-
булаторнэ сымаджэхэм хущ-
хъуэкIэ зэрызыщIагъакъуэм, 
коронавирусым сымаджэ 
 ирихъухэм я бжыгъэр щехуэ-
хы жыну хуагъэфащэ пIалъэм, 
нэгъуэщIхэми.

КъБР-м и Парламентым и 
УнафэщIым и къуэдзэ Жана-
таев Салим щIэупщIащ вак-
цинэ езыгъэщIахэм ящыщу 
сымаджэ хъуам и бжыгъэм. 
Пагуэ Жыраслъэн жиIащ ла-
бораторэр щыхьэт техъуауэ 
апхуэдэхэр проценти 2 - 2,5-рэ 
зэрыхъур. 

Егоровэ Татьянэ къыхигъэ-
щащ КъБР-м и Парламентым 
и Президиумым хэтхэм я про-
цент 90-м, Аппаратым хэт-
хэмрэ я депутатхэмрэ я про-
цент 70-м вакцинэр зэрыра-
гъэщIар. 

Егоровэм КъБР-м Узынша-
гъэр хъумэнымкIэ и минист-
рым зыщыхуигъазэм дохутыр 
псоми фIыщIэ зэрахуищIыр 
жиIащ, апхуэдэуи дыщIи-
гъуащ цIыхухэр зыхуэсакъы-
жыным адэкIи къыхуеджэн, 
вакцинэм и мыхьэнэм хэгъэ-
гъуэзэн зэрыхуейр.

КъБР-м и Парламентым и 
пресс-IуэхущIапIэ.

Уз зэрыцIалэм
щытопсэлъыхь

Къэбэрдей-Балъкъэр Республикэм и 
Iэтащхьэ КIуэкIуэ Казбек иджыблагъэ 
Iуащхьэмахуэ лъапэ щыIащ икIи Уры-
сейм и МЧС-м и къэлъыхъуакIуэ-къе-
гъэлакIуэ гупым и хэщIапIэу Терскол 
дэтым зэIущIэ щригъэкIуэкIащ.

КIУЭКIУЭ Казбек псом япэу фIыщIэ 
 хэха яхуищIащ метр минитхум щIигъукIэ 
къуршым дэкIа нэужь гузэвэгъуэм хэхуа 
туристхэр, дунейр егъэлеяуэ зэIыхьа 
пэтми, къэзыгъуэтыжыфа икIи ахэр Iуащ-
хьэмахуэ къезышэхыжа къегъэлакIуэ-
хэм. ЗэIущIэм щIэсащ ещанэ класс зиIэ 
къегъэлакIуэхэу Азаматов Рамазанрэ 
Стороженкэ Михаилрэ, етIуанэ класс 
зиIэ къегъэлакIуэ Цинделиани Бекэ, япэ 
класс зиIэ къегъэлакIуэ Хаджиев Анзор, 
къегъэлакIуэхэу Аттаев Ислъамрэ Бай-
даев Къуанчрэ «Эльбрус» зыщагъэ-
псэху-узыншагъэр щызэтрагъэувэж уры-
сейпсо комплексым и лэжьакIуэхэу лэ-
жьыгъэхэмкIэ унафэщI Апсулаев Арсен, 
къегъэлакIуэ IэщIагъэлI гупым я уна фэ-
щIым и къуэдзэ Акбулатов Азамат, къе-
гъэ ла кIуэ Водолазкин Алексей сымэ.

«Сигуми си псэми къабгъэдэкIыу фIы-
щIэ фхузощI щхьэмыгъазэу фи IэнатIэм 
фызэрыпэрытым, иужьрейуэ евгъэ кIуэ-
кIа къегъэлакIуэ Iуэхур ехъулIэныгъэкIэ 
зэрызэфIэвгъэкIам папщIэ. Фи лIыгъэр 
мыхъуатэмэ, гъуэгу утеувэнкIэ дунейм и 
щытыкIэр егъэлеяуэ шынагъуэу зэры-
щытым фыкъигъэдзыхатэмэ, а гузэвэ-
гъуэм нэхъыбэж хэкIуэдэнут. Фэ фхуэдэ 
цIыху лъэщхэрщ иджыпсту ди къэралри 
зэрыщыту дуней псори зэтезыIыгъэр. 

КъБР-м и Iэтащхьэ КIуэкIуэ Казбек Терскол и къегъэлакIуэхэм яхуэзащ

Къэралри дунейри
зэтезыIыгъэхэр

ИпэжыпIэкIэ фэ фхуэдэхэрщ цIыху хахуэ-
хэр, гузэвэгъуэ хэхуахэм защIэзы гъэ-
къуэну хэр иджыри зэрыщыIэр зыщыв-
мы гъэгъупщэ», - жиIащ къегъэлакIуэхэм 
яхуэ гъэзауэ КIуэкIуэ Казбек.

А махуэ дыдэм республикэм и Iэтащ-
хьэм иригъэкIуэкIащ КъБР-м и Прави-
тельствэм и УнафэщIым и япэ къуэдзэ 
Къуныжь МуIэед, КъБР-м и Парламен-
тым и УнафэщIым и къуэдзэ Жанатаев 
Салим, Урысейм и МЧС-м и Управленэ 
нэхъыщхьэу КъБР-м щыIэм и унафэщI 
Надёжин Михаил, КъБР-м транспор-
тымрэ гъуэгу хозяйствэмкIэ и министр 
ДыщэкI Аслъэн, КъБР-м курортхэмрэ 
 туризмэмкIэ и министр ЩоджэнцIыкIу 
Мурат, Iуащхьэмахуэ муниципальнэ 
 районым и щIыналъэ администрацэм и 
Iэтащхьэм и къалэнхэр зыгъэзащIэ 
 Соттаев Къурмэн, Урысейм и МЧС-м 
 Iуащхьэмахуэ лъапэ щыIэ и къэлъы-
хъуакIуэ-къегъэлакIуэ отрядым и уна-
фэщI Гулиев Абдуллэхь, «Кавказ Ищхъэ-
рэм и курортхэр» акционер зэгухьэны-
гъэм и генеральнэ директор ТIымыжь 
Хьэсэн, абы и къуэдзэ Беккаев Хьисэ, 
«Iуащхьэмахуэ лъапэ» лъэпкъ парк» 
 федеральнэ къэрал бюджет IуэхущIа-
пIэм и унафэщIым и къалэнхэр зыгъэза-
щIэ Чочаев Малик сымэ зыхэта зэIущIэ.

Абыхэм ящIыгъуу КIуэкIуэ Казбек 
зэпкърихащ иджыблагъэ къуршым къы-
щыхъуа гузэвэгъуэр къызыхэкIа щхьэу-
сы гъуэхэр, апхуэдэу туристхэм ди къурш-
хэм шынагъуэ къащытемыгъэхьэнымкIэ 
адэкIэ зэфIэгъэкIыпхъэхэр, абы и лъэ-
ныкъуэкIэ хабзэ мардэхэр гъэтэ мэ-

мыжын зэрыхуейр. Надёжин Михаил 
утыку кърихьащ туристхэм шынагъуэ 
 къатемыгъэхьэным и лъэныкъуэкIэ зэ-
фIэгъэкIыпхъэу къилъытэхэр. Абы къы-
хигъэщхьэхукIащ иужьрей зэманым 
Iуащ хьэмахуэ дэкIыну, абы и лъапэм зы-
щагъэпсэхуну къакIуэхэм я бжыгъэм 
псынщIэу зэрыхэхъуэр. Апхуэдэ зы-
гъэпсэхуакIуэхэм коммерческэ хабзэм 
тету ядолажьэ щIыналъэ зэмылIэужьы-
гъуэхэм щыIэ IуэхущIапIэ куэд. Абы 
къыхэкIыу, гугъуехьхэр къыщыкъуэкIам 
деж туристхэр дэIэпыкъуэгъуншэу къур-
шым къинэнкIэ шынагъуэ щыIэщ, сыту 
жыпIэмэ, гъуэгугъэлъагъуэу гупхэр езы-
шажьэхэм яхэтщ а IэщIагъэм хуэмыщIа-
хэр. Иджыпсту къэралым щыIэкъым 
 туристхэр къезышэкI гъуэгу гъэлъагъуэ-
хэм, езы туристхэм яIэн хуей зэфIэкIым-
рэ узыншагъэмрэ пыухыкIауэ зыубзыху 
хабзэ мардэхэр. Куэдрэ къохъу сурэт да-
хэхэр щытрахын папщIэ мы Iуэхум зы-
хуэзымыгъэхьэзыра цIыхухэр Iуащхьэма-
хуэ дэкIыну щежьэ.

«Iуащхьэмахуэ дэкIын ипэкIэ дэтхэнэ 
зыри махуипщI нэхърэ мынэхъ мащIэкIэ 
мы щIыпIэм щыIэн икIи гъуэгуанэм зы-
хуигъэхьэзырын хуейщ. Ауэ туризмэмкIэ 
фирмэхэм цIыхухэр махуищ-плIым те-
щIыхьауэ къагъакIуэ, ар къызэремызэ-
гъыр, зэрышынагъуэр кърамыдзэу. За-
конкIэ къэщтэн хуейуэ къызолъытэ мы 
лэ жьыгъэм пыщIа фирмэхэм я аттеста-
цэр фIэкIыпIэ имыIэу ирагъэкIуэкIыну», - 
жиIащ абы. Надёжин Михаил къыхи-
гъэщхьэхукIащ гупхэм я гъуэгугъэлъа-
гъуэхэр зэрагъэхьэзырым хэхауэ егугъуп-
хъэу къызэрилъытэр икIи абыхэм я 
IэщIагъэр МЧС-м къулыкъу щызыщIэхэм 
я зэфIэкIыр къызэрапщытэм ещхьу зэ-
пымыууэ къапщытэну законкIэ зэрыщIэ-
гъэбыдапхъэр.

Гулиев Абдуллэхь зэрыжиIамкIэ, 
гъуэгу гъэлъагъуэхэр щагъэхьэзыр еджа-
пIэ Терскол къыщызэIуахатэмэ, ахэр тэ-
мэму лэжьыгъэм хуагъэхьэзырыфынут 
къегъэлакIуэ отрядым хэтхэм. Къэпса-
лъэм къыхигъэщхьэхукIащ гузэвэгъуэ 
хэхуа иужьрей гупыр гъуэгу щытеувам гу 
лъамытэу куэд къызэрынар, щыуагъэхэр 
зэраIэщIэкIар. Къапщтэмэ, гупыр зэры-
хъуу щыта бжыгъэм тепщIыхьмэ, абыхэм 
гъуэгугъэлъагъуэхэр ирикъуу яIакъым, 
атIэми дунейм и щытыкIэр нэгъэсауэ 
 къалъытакъым, ямыцIыху щIыпIэм зэ-
рызыщаIыгъын хуей щIыкIэм нэхъыба-
пIэр щыгъуазэу щытакъым.

КIуэкIуэ Казбек КъБР-м и Правитель-
ствэм къалэн щищIащ къуршхэм зыщы-
зыгъэпсэхуну къакIуэ туристхэм шына-
гъуэ къатемыгъэхьэным хуэгъэза Iуэху-
хэр зыубзыхун, хабзэ мардэхэр гъэ -
тэмэмынымкIэ зыхуэфащэ Iуэхухэр 
зэ хэ зылъхьэн лэжьакIуэ гуп икIэщIыпIэ-
кIэ кызэригъэпэщыну. «Къуршхэм зы-
щыгъэпсэхуным пыщIа хабзэхэр гъэт-
кIииным и мурадыр зыщ - ди туристхэм 
шынагъуэ къатемыгъэхьэнырщ», - къы-
хигъэщхьэхукIащ Къэбэрдей-Балкъэрым 
и Iэтащхьэм.

КъБР-м и Iэтащхьэмрэ Прави-
тельствэмрэ я пресс-IуэхущIапIэ.

90



№116 (24.242) 2021  ГЪЭМ  ФОКIАДЭМ  И  282

Зыгъэхьэзырар
ДЖАТОКЪУЭ Марьянэщ.

Гум  емыкIур  нэми  екIуркъым.
Лъэпкъ Iущыгъэ:

 Ди  махуэгъэпс                                                                          ГъэсакIуэм  и  махуэ                                                               Iуэху  зехьэкIэ  пэрыт                                     

Урысей Федерацэм 
 иу жь рей зэманым зыу-
жьыныгъэ щы зы гъуэ та-
хэм ящыщщ сабий гъэса-
пIэхэр. Ахэр зэпэщу ла-
жьэмэ, адэ-анэр хуиту, я 
бынкIэ гукъеуэ ямыIэу я 
 IэнатIэм пэрытыну Iэмал 
яIэщ. Ари зы хэкIыпIэщ 
жылагъуэм зе гъэужьы-
нымкIэ, цIыхум и псэукIэр 
егъэфIэкIуэнымкIэ. АтIэ-
ми, нобэрей сабийхэр гъэ-
сапIэхэм ща Iыгъ къудейуэ 
аракъым - абыхэм пэщIэ-
дзэ щIэныгъэ щрагъэ-
гъуэт, лъэпкъ хабзэм, щэн-
хабзэм тету щагъасэ, я 
гупсысэмрэ дуней еп лъы-
кIэмрэ лъэ ныкъуэ куэдкIэ 
зыщрагъэужь. А Iуэху зе-
хьэкIэ мар дэхэр я гъуэгу-
гъэлъа гъуэу, ехъулIэны-
гъэфIхэр зыIэрагъэхьэу, 
къэкIуэнум мурадыфIхэр 
хуаIэу мэ ла жьэ Налшык 
дэт прогимназие №18-м и 
IэщIагъэлIхэр. 

ЗЫ ехъулIэныгъи текIуэ-
ныгъи езыр-езыру къа-
кIуэркъым - дэтхэнэми и 
щIы багъ къыдэлъщ цIыху 
щхьэхуэм е гупым я гуащIэ, 
лэжьыгъэ хьэлэл. Адыгэ 
пса лъэжьми зэрыжиIауэ, 
«Гупыр зыгъэгупыр гуп и уа-
сэщ». Прогимназием и лэ-
жьакIуэхэр Iуэхум тегуш-
хуэным, егъэджакIуэхэмрэ 
гъэсакIуэхэмрэ къапэщыт 
къалэнхэр ныкъусаныгъэн-
шэу зэрызэфIахыным, Iуэху 
зехьэкIэщIэхэр, иджырей 
егъэджэныгъэ-гъэсэныгъэ 
методикэхэр къагъэсэ бэ-
пыным хуеунэтI IуэхущIа-
пIэм и пашэ, Урысей Феде-
рацэм егъэджэныгъэмкIэ 
щIыхь зиIэ и лэжьакIуэ Ма-
шэжь Ларисэ Музрач и 
 пхъум. Ар и пщэрылъхэм 
гурэ псэкIэ бгъэдэтщ, дзыхь 
къыхуащIа IэнатIэмкIэ жэ-
уаплыныгъэ лъагэ зыхи-
щIэу. 

- Лъэпкъ егъэджэныгъэм 
и къалэн нэхъыщхьэр къэ-
ралым и цIыху тэмэм, зэ-
пIэзэрыт, ехъулIэныгъэ зы-
Iэрыгъэхьэным зигури зи 
псэри ета, щIэныгъэфI зыб-
гъэдэлъ къэгъэхъунырщ. 
Дэри дыхуейщ ди деж 
 къекIуалIэ сабийхэм ящыщ 
дэтхэнэми езым и увыпIэ 
гъащIэм щиубыдыфын хуэ-
дэу дгъэсэну, пэщIэдзэ щIэ-
ныгъэ еттыну, - жеIэ Ла-
рисэ, зи пашэ IуэхущIапIэм 
щекIуэкI лэжьыгъэм теп-
сэлъыхьу. - Дауи, щIэблэр 
гъэсэнымкIэ псом япэ жэ-
уап зыхьыр унагъуэращ. 
Абы къыкIэлъокIуэ сабий 
садыр, школыр. Гъэса-
кIуэм, егъэджакIуэм я лэ-

Ди къэралым и тхыдэм къы-
хэбелджылыкI махуэшхуэхэм 
ящыщщ фокIадэм и 27-м ягъэ-
лъапIэр - ГъэсакIуэмрэ школ 
 кIуэгъуэ ныбжьым нэмысахэм 
ядэлажьэ IэщIагъэлIхэмрэ я ма-
хуэр. Къэрал зыужьыныгъэм и 
дежкIэ мыхьэнэшхуэ зиIэ а Iэна-
тIэм и щытыкIэм иджыри зэ гу 
лъозыгъатэу ар УФ-м щагъэуващ 
2004 гъэм. Ар фокIадэм и 27-м 
щIытрагъэхуам щхьэусыгъуи 
иIэщ. 1863 гъэм и апхуэдэ ма хуэм 
Петербург япэ дыдэу къыщызэ-
Iуахауэ щытащ илъэси 3 - 8-хэм       
ит сабийхэм папщIэ гъэсапIэ. 
ЦIыкIу хэр зэрыщаIыгъым, зэ-
рыщагъэджэгум къыдэкIуэу, 
абы хэм ирагъащIэрт тхэкIэрэ 
бжэкIэрэ, дыкъэзыухъуреихь ду-
нейм теухуа пэщIэдзэ щIэныгъэ 
иратырт. 

УРЫСЕЙМ и япэ сабий садхэр 
зыхуэщIар унагъуэ къулейхэм я 
бынхэрат. Абыхэм я сабийхэр кIуэн 
папщIэ, адэ-анэм пщIэ щIатырт. 
1868 гъэм Петербург къыщызэIуа-
хащ япэ пщIэншэ гъэсапIэр. Ап-
хуэдэ Iуэху зехьэкIэм нэхъыфIу 
 зыщиужьар ди къэралым Жэп-
уэгъуэ зэхъуэкIыныгъэшхуэхэр 

къы щы хъуа нэужьщ. 1918 гъэм 
къы щы щIэдзауэ гъэсапIэ Iэна-
тIэхэр хъуащ къэралым иригъэ-
кIуэкI егъэджэ ныгъэ политикэм и 
зы Iыхьэшхуэ. 

ХХ лIэщIыгъуэм и 90 гъэхэм ири-
хьэлIэу ди къэралым а IэнатIэмкIэ 
щызэтеуват дуней псом цIэрыIуэ 
щыхъуа Iуэху зехьэкIэ пэрыт. А 
лъэхъэнэм екIуэкIа къэхъукъа-
щIэхэм зэхъуэкIыныгъэ нэры-
лъагъухэр  халъхьащ егъэджэны-
гъэ-гъэсэныгъэ псом. НэгъуэщI 
хъуащ абы и купщIэри и теплъэри. 
Мы зэманым гъэсапIэхэм щы зэ-
фIах лэжьыгъэр хуэгъэпсащ ма-
хуэ къэс зызыхъуэж, зызыужь гъа-
щIэм декIуфын, пэщIэдзэ щIэны-
гъэ, гупсысэ хэха, хьэл-щэн зэтет, 
я ныбжьым елъыта Iуэху еплъыкIэ 
зиIэ щIэблэ зэчиифIэ къэгъэ-
хъуным. 

Ди экономикэр рынок зэхущы-
тыкIэм щыхуэкIуагъащIэм, ди къэ-
ралым и сабий гъэсапIэхэм ящыщ 
куэд зэхуащIыжауэ щытащ, прива-
тизацэ ящIахэри ящэжахэри щы-
Iащ. ЩытыкIэм зэуэ зихъуэжащ 
къэралым и гупэр егъэджэныгъэ-
гъэсэныгъэ Iуэхум хуигъэзэжа нэ-
ужь. 2007 гъэм лажьэу щIидзащ 
УФ-м и Президентым къыхилъхьа-

уэ щыта «Анэ мылъку» програм-
мэм. Сабий нэхъыбэ къалъхуным 
цIыхухэр тезыгъэгушхуэжа а про-
граммэм и IэужьыфIхэр нэры-
лъагъу хъуащ илъэс зытIущ дэкIа 
нэужь. Сабий садхэр зэпэубыда 
 хъуащ, абыхэм кIуэну гукъыдэж 
зиIэ псоми апхуэдэ Iэмал ямыIэу. 
Мы зэманым а Iуэхур йофIакIуэ. 
Абы хуэгъэпсащ «УФ-м и егъэ джэ-
ныгъэм теухуауэ» къэрал Хабзэр. 
Абы ипкъ иткIэ сабий псоми Iэмал 
ягъуэтын хуейщ гъэсапIэхэм кIуэ-
ну, абыхэм пэщIэдзэ щIэныгъэ зэ-
мылIэужьыгъуэхэр къыщратын 
 папщIэ. «Егъэджэныгъэ», «Демо-
графие», «Псоми ди зэхуэдэ Iэмал-
хэр», нэгъуэщI проектхэм япкъ ит-
кIэ, къэралым хыхьэ субъектхэм 
федеральнэ бюджетым къыхэкIыу 
мылъку хуаутIыпщ, сабий сады щIэ-
хэр яухуэн, щыIэхэр зэрагъэпэ щы-
жын папщIэ. Ди республикэм иужь-
рейуэ щаухуэ апхуэдэ гъэсапIэхэм 
ящыщщ Тэрч къалэрэ Щхьэлыкъуэ 
къуажэмрэ дащIыхь сабий садхэр. 
Мы илъэсым и кIэухым яутIып -
щыну я мурад а IуэхущIапIэхэм псо-
ри зэхэту цIыкIу 280-м щIигъум 
щадэ лэжьэнущ. 

Къэбгъэлъагъуэмэ, Къэбэрдей-
Балъкъэрым мы зэманым щола-

жьэ зи школ кIуэгъуэ нэмысахэм 
егъэ джэныгъэ программэ хэхам 
тету ядэлажьэ гъэсапIэ 200-м 
 щIигъу. Абыхэм щолажьэ щIэны-
гъэ куу зыбгъэдэлъ, гудзакъэ зиIэ 
гъэса кIуэ хэр, егъэджакIуэхэр. А 
IэщIагъэм епха махуэшхуэр гъэ-
лъэ пIэным хуэгъэпса Iуэхугъуэ хьэ-
лэмэтхэр мы зэманым щокIуэкI ди 
щIыналъэм. Апхуэдэщ гъэ къэс 
къы зэрагъэпэщ «Илъэсым и гъэ-
сакIуэ нэхъыфI» къэралпсо зэпе-
уэр. ГъэсакIуэ нэхъыфIхэм ябгъэ-
дэлъ щIэныгъэр, педагогикэ Iэза-
гъыр, зэфIэкIхэр наIуэ къыщащI 
дерс зэIухахэр, я гъэсэн цIыкIухэр 
зыхэт зыкъэгъэлъэгъуэныгъэхэр, 
нэгъуэщI Iуэхугъуэхэри къыщап-
щы тэ абы, кърикIуахэри жэпуэгъуэ 
ма зэм и пэщIэдзэхэм хэIущIыIу ящI 
ха бзэщ. 

Зи щIэныгъэри зэфIэкIри щIэб-
лэр гъэсэным тезыухуа цIыху псэ 
къабзэхэм фи IэщIагъэм епха ма-
хуэшхуэмкIэ ди гуапэу дыныво-
хъуэхъу. Гумрэ псэмрэ къабгъэдэкI 
фи лэжьыгъэр псыхэкIуадэ мы-
хъуу, фхуэфэщэн пщIэрэ гулъы тэ-
рэ жылагъуэм щывгъуэту Тхьэм 
фигъэпсэу. 

ЖЫЛАСЭ Маритэ. 

Лъагъуныгъэрэ  гуапагъэрэ  щытепщэу

Дэтхэнэ  сабийми  йолIалIэ

жьыгъэм жылагъуэм щаIэ 
мыхьэнэ иныр къагурыIуэу, 
абыкIэ жэуаплыныгъэри 
зы хащIэу я IэнатIэр ира-
хьэкI си нэIэм щIэт гупым. 
Абыхэм зэфIах Iуэхугъуэ-
хэм ящыщ дэтхэнэри 
лъэпкъ гъэсэныгъэм хуа-
гъэпс.

Къыхэгъэщыпхъэщ гъэ-
сакIуэу, егъэджакIуэу, щIэ-
б лэм я унэтIакIуэу мы лъэ-
хъэнэм улэжьэныр къы зэ-
рыгуэкI Iуэхуу зэрыщы мы-
тыр. Зэманым зихъуэжащ, 
абы хэпсэукI балигъхэми 
сабийхэми я дуней еп-
лъыкIэри гупсысэкIэри нэ-
гъуэщIщ. Аращи, садым, 
школым я IэщIагъэлIхэм 
ябгъэдэлъ щIэныгъэр са-
бийм бгъэдалъхьэн па-
пщIэ, ахэр щытын хуейщ 
гъэса кIуэу икIи унэтIакIуэу, 
лэ жьыгъэщIэмрэ гупсы - 
сэ щIэм рэ сабийр хуэзы-
гъэуш психологыу икIи 
цIыкIухэми абыхэм я адэ-
анэхэми бзэ щхьэхуэ къа-
хуэзыгъуэ тыфу. Апхуэдэщ 
Ларисэ и нэIэм щIэту лажьэ 
гупыр. 

Сабий саду зэман кIыхь-
кIэ къекIуэкIа IуэхущIапIэм 
2013 гъэм «прогимназие» 
статусыр игъуэтащ. А ехъу-
лIэныгъэр къыдэкIуащ гу-
пым зэдэууэ зэфIах Iуэху 
купщIафIэхэм. Иджыпсту 
абы щыIэщ зи школ кIуэ-
гъуэ мыхъуа сабийхэм 
щадэлажьэ гупи 10-рэ пэ-
щIэдзэ классым ще джэхэр 
зэкIуалIэ гупи 4-рэ. А сабий-
хэм ядолажьэ зи IэщIагъэм 
фIыуэ хэзыщIыкI IэщIа-

гъэлI 36-рэ. ГъэсакIуэ Iэзэ-
хэм я гъусэу сабийхэм 
яхэтщ егъэджакIуэ IэкIуэ-
лъакIуэхэри, пэщIэдзэ щIэ-
ныгъэ ныбжьыщIэхэм ира-
ту. IэщIагъэлIхэм ящыщу 
8-м я щIэныгъэрэ зэфIэкI-
кIэ категорие лъагэ яIэщ, 
5-м я Iуэху зехьэкIэр езанэ 
категорием хуокIуэ, адрей-
хэри зыпэрыт IэнатIэм къи-
гъэув къалэнхэм пэлъэщу 
къалъытэ. 

УнафэщI щыпкъэм, лэ-
жьыгъэм и къызэгъэпэща-
кIуэ IэкIуэлъакIуэм хузэ-
фIокI IуэхущIапIэр ефIа-
кIуэу, и Iуэхур дэкIыу щи-
гъэтын. Прогимназием и 
мылъку-техникэ лъабжьэр 
хуокIуэ зи школ кIуэгъуэ 
 мыхъуахэм зэрадэлажьэ 
федеральнэ стандартым. 
Педагогикэ и лъэныкъуэкIэ 

уеплъмэ, абы Iэмал къыует 
сабийхэм унэтIыныгъэ 
куэд кIэ зебгъэужьыну. Лэ-
жьэкIэщIэ мардэхэр ехъу-
лIэныгъэ яIэу къызэра гъэ-
сэбэпым и фIыгъэхэм 
ящыщщ прогимназиер 
«Урысей Федерацэм егъэ-
джэныгъэ-гъэсэныгъэ щы-
зэфIах и IуэхущIапIэ нэ-
хъыфIхэр» къэралпсо 
лъэпкъ реестрым илъэс 
зыбжанэ ипэкIэ зэрыха-
гъэхьар. Ар щытщ егъэ джэ-
ныгъэмрэ гъэсэныгъэмрэ 
епха лъэпкъ проект куэдым 
я гъэунэхупIэ утыкуу. Про-
гимназием щIэх-щIэхыурэ 
къыщызэрагъэпэщ зэхы -
хьэ купщIафIэхэр, семинар-
хэр, курс хэхахэр. Абыхэм 
къриубыдэу IуэхущIапIэм и 
IэщIагъэлIхэр адрейхэм 
ядогуашэ ябгъэдэлъ Iуэху 
зехьэкIэ пэрытхэмкIэ. 2016 
гъэм ар къалъытащ инно-
вацэ лэжьыгъэфIхэр ще-
кIуэкI къалэ IуэхущIапIэ нэ-
хъыфIу.

Прогимназиер дахагъэм, 
гуапагъэм, гъэсэныгъэмрэ 
егъэджэныгъэмрэ я лъап -
сэ нэху зэрищIыным да-
пщэщи йолIалIэ Ларисэ. 
Абы зэрыжиIэмкIэ, къэра-
лым, республикэм щагъэ-
лъапIэ махуэшхуэхэр зэи гу-
лъытэншэ щыхъуркъым 
IуэхущIапIэм. 

- Лъэпкъ хабзэмрэ хьэл-
щэнымрэ ди сабийхэр 
 щIэтпIыкIын щхьэкIэ, гъэ-
са кIуэхэм абыхэм ятеухуа 
зэхыхьэхэр гупжьейхэм 
къыщызэрагъэпэщ. Абы 
щы гъуэм деж тхьэлъэIу 

зэхуэмыдэхэм, адыгэ хьэ-
гъуэлIыгъуэм щыщ хабзэ 
щхьэхуэхэр сабийхэм ягъэ-
защIэ, а махуэ лъапIэхэм 
ятеухуауэ усэ, уэрэд жаIэ, 
къофэ. Апхуэдэу цIыкIухэм 
зрагъащIэ къызыхэкIа 
лъэп къым ижь-ижьыж 
 лъандэрэ къыдекIуэкI хаб-
зэхэм щыщхэр: нэхъы-
жьым рэ нэхъыщIэмрэ, адэ-
анэмрэ бынымрэ, цIыхухъу-
хэмрэ бзылъхугъэхэмрэ яку 
илъын хуей пщIэр, нэмы-
сыр, гулъытэр, н.къ. Абыхэм 
йолIалIэ анэдэлъхубзэхэр 
ди деж щезыгъэдж IэщIа-
гъэлIхэри, - къыхегъэщ Ла-
рисэ. - КъинэмыщIауэ, ди 
гъэсэн цIыкIухэр илъэс 
къэс хэтщ къалэпсо, рес-
публикэпсо, къэралпсо зэ-
пеуэ зэмылIэужьыгъуэхэм, 
ехъулIэныгъэфIхэри зыIэ-
рагъэхьэ. ЛэжьакIуэ гупри 
адэ-анэхэри зэгъусэу ды-
зэрыгушхуэ Iуэхугъуэщ ар. 
А текIуэныгъэхэр къыпокIуэ 
ди лэжьыгъэ хьэлэлым. Пэ-
жу жыпIэнумэ, ди лэжьы-
гъэр тыншкъым, ауэ жэ-
уаплыныгъэ ин зыпылъщ, 
жылагъуэм мыхьэнэшхуэ 
щызиIэщ. Абы къыхэкIыу 
сыт щыгъуи дыхущIокъу         
ди щIэныгъэм, зэфIэкIым 
зэрыхэдгъэхъуэным, лъэ-
хъэ нэщIэм дыпэджэжыфу, 
дыхуэхьэзыру Iуэхур зэрет-
хьэкIыным. 

Бгъэдэлъ щIэныгъэ куум 
иузэщIа акъыл зиIэ, щы-
цIыкIу дыдэм щыщIэдзауэ 
сабийр фIым, гуапагъым, 
пэжыгъэм, еджэным къы-
хуэгъэушыныр къызыгу-
рыIуэ егъэджакIуэрщ, гъэ-
сакIуэрщ нобэрей гъащIэм 
пашэ хуэхъунур. Апхуэдэщ 
Машэжь Лариси абы и 
нэIэм щIэту лажьэ IэщIа-
гъэлIхэри. Ахэр зэпыу ямы-
Iэу йолIалIэ ди хэкум щIэб-
лэ гъэса къитэджыкIыным. 
А фIыгъуэр зиIэ къэралы-
ракъэ-тIэ лъэщыр? Аращ, 
абы къытекIуэни щыIэ-
къым. 

ЗэгурыIуэрэ зэдэIуэжу 
къэралпсо мыхьэнэ зиIэ 
Iуэхур зезыхьэ гъэса-
кIуэхэм дохъуэхъу я ма-
хуэшхуэмкIэ. Еш ямыщIэу 
зыпэрыт IэнатIэм адэкIи 
ехъулIэныгъэ щаIэну, ди 
щIыналъэр зэрыгушхуэн 
щIэблэ къащIэхъуэну ди 
 гуапэщ. 

КЪАРДЭН Маритэ. 

Япэ Дунейпсо турист зэ-
гухьэныгъэр 1925 гъэм 
къэунэхуащ. Абдежым 
къы щыщIэдзауэ, щIы пIа-
плъэхэм я зэзыгъэуIу 
«хасэм» и хэщIапIэ нэ-
хъыщхьэр щIыпIэ куэдым 
къыщыщIидзащ. Мы зэ-
маным ар здэщыIэр Испа-
нием и къалащхьэ Мад-
ридщ.

ТХЫДЭ мыжыжьэр щы-
хьэт зэрытехъуэмкIэ, Испа-
нием щыIэ Торремолинос 
къалэ цIыкIум Дунейпсо ту-
рист зэгухьэныгъэм и Ас-
самблее Нэхъыщхьэу 1979 
гъэм щызэ хашам хэтхэм, 
зыплъыхьакIуэхэр щIы уэп-
сым дезыгъэхьэх Iуэхугъуэ-
хэм хуэфащэ гулъытэ хуэ-
щIын зэрыхуейр къалъы-
тэри, «Туризмэм и дунейпсо 
махуэ» зыфIащар хэгъэу-
нэхукIыным ехьэлIауэ унафэ 
къыщащтат. Илъэс фIэкIа 
дэмыкIыу, фокIадэм и 27-р 
Туризмэм и дунейпсо ма -
хуэу ЩIы  хъурейм тет къэ-
ралхэм я нэхъыбапIэм къы-
щалъытащ. 

Хабзэ зэрыхъуащи, а ма-
хуэм къалэ куэдым щра-
гъэкIуэкI щIыпIэ дахэхэм, я 
 нэхъ щIэщыгъуэу къащыхъу-
хэм къы щы зыкIухьын зы-
фIэфIхэм я гуфIэгъуэ зэIу-
щIэхэр, фестивалхэр. Ап-
хуэдэ зэхыхьэхэр туризмэм 
епха IуэхущIапIэхэми, абы 
хуезыгъаджэ еджапIэхэми 
къыщызэрагъэпэщ. 

Дауи, къызэрырахьэжьэ 
лъандэрэ, Туризмэм и ма-
хуэр Iэтауэ нэхъ щагъэлъа-
пIэри, гулъытэ хэIэтыкIа абы 
нэхъ щыхуащIри а Iуэхур япэ 
дыдэу къыщыхалъхьа Испа-
ниерщ, нэхъ пыухыкIауэ 
жытIэмэ, ищхьэ кIэ зи цIэ 
 къитIуа Торремолиносщ. 
Абы и уэрамхэм мы махуэм 
фащэ зэмы фэгъу хэмкIэ зэ-
щыхуэпыкIа цIыху хэр иро-
кIуэ, макъамэхэр къы щоIу, 
адэкIэ-мыдэкIэ щызэIущIэ-
щызэрихьэлIэ къалэдэсхэр 
къыщызэдофэ, шы гъэ щIэ-
рэщIахэр щагъэудж-ща-
гъэджэгу, теп лъэгъуэ те-
лъы джэхэм цIыху хэр Iуа-
гъаплъэ, къэрал псом 
щыцIэрыIуэ пщафIэ нэ-
хъыфI хэм Торре молинос и 
зекIуапIэ нэхъыщхьэхэм 

Дунейм  щыхъыбархэр
Партхэр

зоныкъуэкъу
 

Германием и хэхакIуэ ко-
миссэ нэхъыщхьэм къы-
зэритамкIэ, фокIадэм и 
 26-м къэралым щекIуэкIа 
парламент хэхыныгъэхэм 
щытекIуащ социал-демо-
крат партыр - Iэ зыIэтахэм  
я Iыхьэ плIанэм щIи гъур 
абыхэм я телъхьэу къы-
щIэкIащ.

КЪЭРАЛЫМ и иджырей 
канцлер Меркель Ангелэ и 
телъхьэ ХДС/ХСС партым 
иIэр процент 24,1-рэщ. По-
литологхэм къыхагъэщ пар-
тыр къызэрыунэхурэ абы 
 нэхърэ нэхъ мащIэ Iэ зэры-
хуамыIэтар, ар правитель-
ствэм и унафэщIым дзыхь 
зэрыхуамыщIыжым и щы-
хьэтуи къалъытэ.

Германием и иджырей 
парламентым цIыху 735-рэ 
хэтынущ, нэхъапэм зэры-
щыта 709-м и пIэкIэ. ЗэкIэ 
къызэратамкIэ, мандат 206 
СДПГ-м, ХДС/ХСС-м - 196-р, 
«ЩхъуантIэхэм» - 118-р, Де-
мократие парт щхьэхуитым - 
92-р, «Альтернатива для 
 Германии» - 84-р, Сэмэгухэм 
я партым - 39-р ялъысынущ.

ЗэкIэ наIуэ къэхъуакъым 
илъэс 16-кIэ канцлеру щыта 
Меркель текIмэ, абы и пIэм 
иувэнур хэтми - а къулыкъум 
папщIэ зоныкъуэкъу къэра-
лым финансхэмкIэ и ми-
нистр Шольц Олафрэ ХДС/
ХСС партым и унафэщI Ла-
шет Арминрэ.

Европэм щынэхъ
ин дыдэ

 

МылъкукIэ абыхэм защIи-
гъэкъуащ «Урысеймэкъу-
мэш банкым».

Фигу къэдгъэкIыжынщи, 
компаниер Кавказ Ищхъэ-
рэми щолажьэ - абы щыпхе-
гъэкI мэлыл къэлэжьыным, 
абы къыхэщIыкIа ерыскъы-
гъуэхэр гъэхьэзырынымрэ 
щэнымрэ теухуа проектхэр. 
Псори зэхэту а IэнатIэм зе-
гъэужьыным халъхьэнущ 
сом меларди 2,68-рэ.

Мэлылри гуэгушылри нэ-
хъыбэу зыхурагъашэр уры-
сей сату щIыпIэхэрщ, ауэ 
 хамэ къэралхэри къыщIо-
упщIэ фIагъ лъагэ зиIэ, 
къэуат зыщIэлъ я ерыскъы-
хэм. Апхуэдэу ядолажьэ 
 Армениемрэ Узбекиста ным-
рэ, иджы хамэ къэрал нэхъ 
жыжьэхэми зэгурыIуэны-
гъэхэр иращIылIэ.

ФокIадэм и 28,
гъубж

Адыгэ фащэм и махуэщ
ХьэщхьэрыIуэ узым ебэ-

ныным и дунейпсо махуэщ
Къэрал хабзэм теухуа 

щIэ ныгъэ зэгъэгъуэтыным 
и дунейпсо махуэщ

УФ-м и Атомнэ промыш-
ленностым и лэжьакIуэм и 
махуэщ

Урысейм щагъэлъапIэ ге-
неральнэ директорым и 
махуэр

1618 гъэм дунейм щыяпэу 
Брюссель ломбард къы-
щызэIуахащ.

1773 гъэм Пугачёв Еме-
льян зи пашэ мэкъумэ шы-
щIэ зауэм, 1775 гъэ пщIондэ 
екIуэкIам, щIидзащ.

1953 гъэм КПСС-м и ЦК-м 
и Япэ секретару хахащ Хру-
щёв Никитэ.

1961 гъэм Сирием дзэм 
зыкъыщаIэтри, Хьэрып Рес-
публикэ Зэгуэтым къыхэкIащ 
Сирие Хьэрып Республикэр.

1994 гъэм Балтие тен-
джызым щыщIилъэфащ 
Таллинн икIыу Стокгольм 
кIуэ «Эстония» кхъухьыр. А 
гузэвэгъуэм цIыху 852-рэ 
хэкIуэдащ. Псэууэ къелар 
137-рт.

2009 гъэм Индием и хьэрш 
аппарат Chandrayaan-1-м 
Мазэм псы зэрыщыIэр къи-
хутащ.

2010 гъэм УФ-м и Прези-
дент Медведев Дмитрий Iэ 
щIидзащ Москва къалэм и 
Iэтащхьэ Лужков Юрий 
дзыхь зэрыхуамыщIыжым 
къыхэкIыу и къулыкъум 
къытегъэкIыным теухуа 
унафэм. 

1680 гъэм къалъхуащ Уры-
сейм и Правительствэм и 
Уна фэщIу щыта пщы Чер-
касский Алексей.

1918 гъэм къалъхуащ совет 
егъэджакIуэ цIэрыIуэ, Со-
циалист Лэжьыгъэм и ЛIы-
хъужь Сухомлинский Васи-
лий.

1931 гъэм къалъхуащ кон-
структор-модельер, АР-м и 

Къэрал саугъэтым и лау-
реат, УФ-м щэнхабзэмкIэ 
щIыхь зиIэ и лэжьакIуэ 
СтIащ Юрэ.

1951 гъэм къалъхуащ жы-
лагъуэ лэжьакIуэ, КъБР-ми 
КъШР-ми щэнхабзэмкIэ 
щIыхь зиIэ я лэжьакIуэ, Да-
гъыстэнми Ингушми гъуаз-
джэхэмкIэ щIыхь зиIэ я лэ-
жьакIуэ, педагогикэ щIэ-
ныгъэхэм я кандидат, 
 ЩIДАА-м и член-коррес-
пондент Бе тыгъуэн Iэуес.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы ты-
нущ, пIалъэ-пIалъэкIэрэ 
уэшх къыщешхынущ. Хуа-
бэр махуэм градус 11 - 13, 
жэ щым градуси 9 - 10 щы-
хъунущ.

ФокIадэм и 29,
бэрэжьей

Гум и дунейпсо махуэщ
ТхьэкIумэ, пэ, тэмакъ 

узы фэхэр зэуэлIахэр зы-
гъэ хъуж дохутырым и ма-
хуэщ

1650 гъэм дунейм щыяпэу 
Лондон къыщызэIуахащ нэ-
чыхь щатх IуэхущIапIэ.

1829 гъэм Лондон къы-
щызэрагъэпэщащ Инджы-
лызым и полицэ IуэхущIа-
пIэр, Скотланд-Ярд зыфIа-
щар.

1887 гъэм Германием къы-
щызэрагъэпэщащ «Гам-
бург» футбол командэр.

1907 гъэм Петербург къа-
лэм трамвайм лэжьэн щы-
щIидзащ.

1916 гъэм «Стандарт Ойл» 
компаниер къызэзыгъэпэ-
ща Рокфеллер Джон ду-
нейм япэу мелардырыбжэ 
щы хъуащ.

1956 гъэм Совет Союзым 
къыщызэрагъэпэщащ за-
уэм хэтахэм я комитет.

1807 гъэм къалъхуащ 
адыгэ тхакIуэ, дзэ къулыкъу-
щIэу щыта Къаз-Джэрий 
 СулътIан.

1921 гъэм къалъхуащ Со-
вет Союзым и ЛIыхъужь 
Хьэбэчыр Умар.

1932 гъэм къалъхуащ 
 кхъухьлъатэзехуэ, генерал-
лейтенант, Сирием и лIы-
хъужь Абазэ Мамдухь.

1960 гъэм къалъхуащ Къэ-
бэрдей къэрал драмэ те-
атрым и актёр, КъБР-м 
щIыхь зиIэ и артист Быдэ 
Хьэсэн.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы ты-
нущ, пIалъэ-пIалъэкIэрэ 
уэшх  къыщешхынущ. Хуа-
бэр махуэм градуси 9 - 10, 
жэ щым градуси 6 - 8 щыхъу-
нущ.

лъэпкъ шхыныгъуэхэр ща-
гъэхьэзыр, ахэр абде жым 
хэт къыщыхутэми щыIуа-
гъахуэ. 

ГъэщIэгъуэнщ, ауэ цIыхур 
и пIэ изымыгъэзагъэ къа-
руушхуэхэм ящыщ зыуэ 
 къалъытэ щIэ гуэр зэгъэ-
щIэ ным ар сытым  дежи 
зэрыхуэпабгъэр, абы къы-
дэкIуэуи «сыздэкIуэм къы-
щыспэплъэр сыт?» гуп сы-
сэм зэрызэрихуэр. Апхуэдэ 
хьэл-щэным и нэщэнэхэр 
дэтхэнэми зэрытхэ лъым 
къы хэкIагъэнущ Ту ризмэм и 
махуэм пщIэ лей  хуащI зэ-
рыхъуари. 

Дуней псом цIыху тету 
къыщIэкIынкъым, зы щIы пIэ 
хэха гуэрым зыщигъэпсэ -
хун е и нэгу зыщригъэужьын 
папщIэ, и гъащIэ псом къри-
убыдэу зэ нэхъ мыхъуми и 
лъэр щыщIимыгъэкIа, и 
щхьэр щримыгъэщIа, ауэ 
щыхъукIи, иджы зэрыжаIэу, 
«турист» къыфIащыну къы-
зыхуимыхуа. Хэти зэи имы-
лъэгъуа къэралхэм макIуэ-
ри зыщеплъыхь, мыдрейхэ-
ми щалъхуа щIыналъэм и 
мэзхэмрэ бгыхэмрэ лъа-
къуэрыгъажэкIэ е лъэсу зэ-
лъыщIагъэхьэ, гъуэгум 
кIыфI къыщытехъуэмэ, зы-
щIэлъын и чэтэн унэ цIы -
кIур, хуэхьэзырыххэу, и щIыб 
илъу. 

ЖытIэнур арамэ, дызы-
тепсэлъыхь махуэр гъэ лъэ-
пIэным къэралхэм я зэхуаку 
дэлъ зэхущытыкIэр ирегъэ-
фIакIуэ, лъэпкъ хэм я щэн-
хабзэхэр нэхъ гъунэгъу зэ-
хуещI, зэрешалIэ, дин зэ-
мылIэужьыгъуэ зезыхьэ 
цIыху хэр зэгурегъаIуэ. Къи-
мыдэкIэ, туриз мэр къэрал-
хэм я экономикэм, я гъа-
щIэм псэщIэ хэзылъхьэж Iэ-
малщ. 

ЗэрытщIэщи, зи гугъу 
тщIы IэнатIэм хьэ рычэт 
Iуэхур къызэрыхыхьэрэ куэд 
щIащ. ГъэщIэгъуэнщ, ауэ, 
ищхьэкIэ къызэрыхэдгъэ-
щащи, щIыпIаплъэрэ зы-
гъэпсэхуакIуэу къахуэкIуэ-
хэм къыхуахь хэхъуэм 
 къи щы нэ мыщIа, нэгъуэщI 
«къы щIэхъуапIэ» зымиIэ 
къэрал закъуэтIакъуэхэри 
щыIэщ. 

КъризэщIэткъуэжу къы-
жытIэнщи, махуэ къэс зи 
яужь ит Iуэхухэм закъыди-
гъахуэу, нэгъуэщI мыхъуми, 
къыпэгъунэгъу псы  Iуфэм, 
мэзым, губгъуэм, е нэхъ 
жыжьэжу дыIэбэнщи, щалъ-
хуа хэкур нэхъ зыхуэкъулей                   
и щIыпIэхэм зэ нэхъ мыхъу-
ми зи лъэр нэзыхусыф дэт-
хэнэми хуэгъэзащ Туризмэм 
и махуэр. 

Тхыгъэри сурэтри
КЪУМАХУЭ  Аслъэн  ейщ.

Пензэ областым иджы-
благъэ къыщызэIуахащ 
гуэгушылым елэжьыну 
IуэхущIапIэшхуэ. Европэм 
щынэхъ ин дыдэ заводым 
IэнатIэ щагъуэтащ цIыху 
700-м, зы жэщ-махуэм про-
дукцэ тонн 303-рэ къы-
щыщIагъэкIынущ.

ДУНЕЙ псом щыцIэрыIуэ, 
цIыху минипщI щылажьэ 
«Дамате» компанием и про-
екткIэ яухуа IуэхущIапIэм 
сом мелардигъу текIуэдащ, 
продукцэ лIэужьыгъуищэ 
къыщIигъэкIыным хуэ щIащ. 

Зыгъэхьэзырар
Чэрим  Марианнэщ.  

Жэпуэгъуэм и нэмэз
щIыгъуэхэр

Къэбэрдей-Балъкъэрым и Муслъымэнхэм я 
IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

04.33 
04.34 
04.35 
04.37 
04.38 
04.39 
04.40 
04.41 
04.42 
04.44 
04.45 
04.46 
04.47 
04.48 
04.50 
04.51 
04.52 
04.53 
04.55 
04.56 
04.57 
04.58 
05.00 
05.01 
05.02 
05.03 
05.05 
05.06 
05.07 
05.09 
05.10 

Шэджа-
гъуэр

12.06 
12.05 
12.05 
12.05 
12.05 
12.04 
12.04 
12.04 
12.03 
12.03 
12.03 
12.03 
12.02 
12.02 
12.02 
12.02 
12.01 
12.01 
12.01 
12.01 
12.01 
12.01 
12.01 
12.00 
12.00 
12.00 
12.00 
12.00 
12.00 
12.00 
12.00

06.03 
06.04 
06.06 
06.07 
06.08 
06.09 
06.10 
06.11 
06.12 
06.14 
06.15 
06.16 
06.17 
06.18 
06.20 
06.21 
06.22 
06.23 
06.25 
06.26 
06.27 
06.28 
06.30 
06.31 
06.32 
06.33 
06.35 
06.36 
06.37 
06.39 
06.40

Ичын-
дыр

15.19 
15.17 
15.16 
15.15 
15.14 
15.12 
15.11 
15.10 
15.08 
15.07 
15.06 
15.04 
15.03 
15.02 
15.01 
14.59 
14.58 
14.57 
14.56 
14.54 
14.53 
14.52 
14.51 
14.49 
14.48 
14.47 
14.46 
14.45 
14.44 
14.44 
14.43

17.49 
17.48 
17.46 
17.44 
17.42 
17.41 
17.39 
17.37 
17.35 
17.33 
17.32 
17.30 
17.28 
17.27 
17.25 
17.23 
17.22 
17.20 
17.18 
17.17 
17.15 
17.14 
17.12 
17.11 
17.09 
17.08 
17.06 
17.05 
17.03 
17.02 
17.01

1, мэрем
2, щэбэт
3, тхьэмахуэ
4, блыщхьэ
5, гъубж
6, бэрэжьей
7, махуэку
8, мэрем
9, щэбэт
10, тхьэмахуэ
11, блыщхьэ
12, гъубж
13, бэрэжьей
14, махуэку
15, мэрем
16, щэбэт
17, тхьэмахуэ
18, блыщхьэ
19, гъубж
20, бэрэжьей
21, махуэку
22, мэрем
23, щэбэт
24, тхьэмахуэ
25, блыщхьэ
26, гъубж
27, бэрэжьей
28, махуэку
29, мэрем
30, щэбэт
31, тхьэмахуэ

19.29 
19.28 
19.26 
19.24 
19.22 
19.21 
19.19 
19.17 
19.15 
19.13 
19.12 
19.10 
19.08 
19.07 
19.05 
19.03 
19.02 
19.00 
18.58 
18.56 
18.55 
18.54 
18.52 
18.51 
18.49 
18.48 
18.46 
18.45 
18.43 
18.42 
18.41

ЩIэныгъэлIым  и  псалъэ                                     Динри  дунейри                          Адыгэхэм  яухуа  мэжджытхэр                          Фи  лъэIукIэ                             Ущие           

 Мысырым и къалащхьэ Къаир дэт мы ухуэныгъэр 1384-
1386 гъэхэм иригъэщIауэ щытащ адыгэ мамлюкхэм ящы-
щу тепщэгъуэр зыIэщIэлъа сулътIан Бэркъукъу. Мэж-
джытым хэт мыдрисэм щыхурагъаджэрт суннэм тет ис-
лъамым и мэсхьэбиплIми. Ухуэныгъэм хыхьэрт мэжджыт, 
кхъэлэгъунэ, хъанэкэ, мыдрисэ. ЗэрыжаIэмкIэ, мы мэж-
джытыр адыгэ сулътIанхэм я лъэхъэнэм яухуа япэ ухуэны-
гъэщ. Ар тетщ Къаир и Муиз уэрамым.

Жэпуэгъуэм и 6-7-хэм 
хуо  зэ мы гъэм Бегъымбар 
лъапIэу щэлатымрэ сэла-
мымрэ зэхар дунейм къы-
щытехьа, хь э рыпыбзэкIэ 
«рэбийул Iэууэл» цIэр зе-
зыхьэ мазэр къыщихьэр. 
Мулид махуэ хъужу а 
мазэм и 12-нэр зыхуэзэнур 
жэпуэгъуэм и 18-19-хэрщ. 
Зэман лъапIэр зэретхьэкIы-
ну щIыкIэм и нэхъыфIыр 
къэтщIэн плъапIэкIэ ди 
упщIэр хуэдгъэзащ зыми 
къегъэцIыхужын хуэмей 
дин щIэныгъэлI, Iустаз Гуэ-
щокъуэ Абдул-Бакъий. 

- «Мулид» псалъэр мы-
хьэнищкIэ хэтщ адыгэб-
зэм: зыр зи гугъу тщIы ма-
зэ, махуэ лъапIэхэрщ. Адрейр - пIалъэ 
гуэрым емыпхауэ, унагъуэм щекIуэкI гу-
фIэгъуэ зэ хуэсхэрщ. Ещанэр - а тIуми 
щагъэIу хабзэ мулид зэ чыр, нашид 
жыхуаIэхэрщ. А щыми теу хуауэ сыт 
диным идэр, имы дэр, узытригъэгуш-
хуэр, узыхуигъэсакъыр? Къы зэщIэу-
быдауэ: «псапэ сщIэнт мулид мазэм» 
жызыIэ муслъы мэным и зэманыр 
сытым тригъэкIуа дэмэ, нэхъыфI? 

- Молид е мулид жытIэу къэтпсэлъ пса-
лъэр хьэрыпыбзэ «мэулид»-р дэ зэрыжытIэ 
щIыкIэращ. «Мэулид» жиIэмэ, «дунейм 
къытехьэн» жиIэу къокI. «Мэулидун-нэ-
бий» жиIэмэ, «Алыхьым и ЛIыкIуэр къэ-
хъун, дунейм къытехьэн» жиIэу аращ. 
Ауэрэ мулид псалъэм къыдапсэлъ хъуащ 
ЛIыкIуэ лъапIэм и къэхъуныгъэм зыгуэр-
кIэ пыщIа дэтхэнэ зы Iуэхугъуэри. Мулид 
мазэ, мулид махуэ, мулид зэчыр, мули-
даджэ хуэдэхэр. Ар езы хьэрыпыбзэми 
адрей муслъымэныбзэхэми щыапхуэдэщ. 

«Мы къедбжэкIахэм гулъытэ яхуэпщIу, 
мыхэр дэгъуэу, бдэ хъуну къэлъытэн  хуей? 
Хьэмэрэ мыхэр Тхьэ хабзэм (диным) щымы-
щу цIыхухэм халъхьауэ ара?» - упщIэ 
бгъэувмэ, абы пэжыпIэфынур мыращ. 
«ЛIыкIуэ лъапIэм езы дыдэм дигъэлъэ-
гъуащ икIи къыджиIащ зыгуэрым къыщIэ-
на фэеплъым, ар абы и Iуэ хущIафэуи, и 
къэхъуныгъэ дыдэрауи щры рет, гулъытэ 
хуэщIыным ягъэ зэры хэмылъыр. Апхуэдэ-
къэпсу зыгуэрым  къехъулIа IуэхуфIыр 
дэпIыгъыну, ущыгуфIыкIыну зэрыдэгъуэр, 
бдэ хъуну зэрыщытыр». 

ХабзэфI хэзышми, хабзей хэзышми, 
абыхэм ядэзыIыгъми яхуэфащэ ягъуэ-
тыжынущ. 

Гулъытэ хуэщIыкIэмрэ гулъытэ зы-
хуэпщIыпхъэхэмрэ псори къигъэлъэгъуа-
къым ЛIыкIуэ лъапIэм, дауи. Гулъытэ 
хуэпщI зэрыхъунур къигъэлъэгъуауэ 
аращ. Гулъытэ хуэщIыкIэр фэ езым зэв-
гъэзэхуэж, Тхьэ хабзэмрэ гупсысэ зэгу-
щымрэ тещIыхьауэ, жыхуиIэу. 

Мулид псалъэм ещIэкIауэ ягъэзащIэ 
псори мис а гулъытэ щIыкIэм щыщу ара-
щи, муслъымэным ди акъылрэ ди щIэны-
гъэкIэ зэдгъэзахуэ хъунущ. 

НтIэ, мулид фIэтщу едгъэкIуэкI а гу-
лъытэ щIыкIэхэм яхэту пIэрэ Тхьэ хабзэм 
имыдэрэ емызэгърэ? Е акъыл зэгущым 
имыдэрэ емызэгърэ? 

Псом япэрауэ, мулид махуэр хэб-
гъэщхьэхукIыу гулъытэ лей хуэпщI хъуну? 
Хъунущ, сыт щхьэкIэ жыпIэмэ, Тхьэм и 
лIыкIуэ Муса лъапIэм теухуа махуэр хи-
гъэщхьэхукIащ. Езы ЛIыкIуэ лъапIэм а ма-
хуэр нэщIынкIэ хигъэщхьэхукIащ. Нэ-
гъуэщIу хэвмыгъэщхьэхукI жиIа? ЖиIа-
къым. НэщIын зылъэмыкIым нэгъуэщI пса-
пэ гуэр илэжь хъунукъэ, а махуэм и пщIэр 
хиIэтыкIыну? Хъунущ. Мыхъуну къэзыгъэ-
лъагъуэ тегъэщIапIэ зыри щыIэкъым. 

А махуэ дыдэм утемыхуэмэ, а мазэм  
е уеблэмэ а илъэсым къриубыдэу апхуэдэ 
гухэлъкIэ псапэ блэжь хъуну? Хъунущ. 
Мыхъуну къэзыгъэлъагъуэ тегъэщIапIэ 
зыри щыIэкъым, Тхьэ хабзэкIи еплъыкIэ 
узыншэкIи.

Мулид махуэ хэзыгъэщхьэхукIхэм сыт а 
махуэм ялэжьхэр? ЦIыху ирагъэблагъэри, 
хьэлэлщ. Ерыскъы къащтэри хьэлэлщ. 
КъурIэн йоджэхэри, хьэлэлщ. Щэлэуат 
къызэдахьри, хьэлэлщ. Псалъэ дахэ, пса-
лъэ пэж жаIэ, ущие щIэлъу, Iущыгъэ 
щIэлъуи, аращ. ЛIыкIуэ лъапIэм топ-
сэлъыхьхэ, и цIэ ираIуэ, цIыхум ямыщIэ 
кърагъащIэ, ирагъэцIыху, ягу къагъэкIыж. 
Уеблэмэ зэрымуслъымэныр зыIэ пы-
хужыным нэсахэм кърагъэщIэж зэрыму-
слъымэнхэр. 

Аращи, мулидаджэ фIащу игъащIэ 
лъан дэрэ ирагъэкIуэкI Iуэхугъуэм 
зыщIыпIэ и дежи мыхъунрэ Тхьэм имы-
дэнрэ къыщыхэткъым. Къемызэгъ гуэр 
гъуэщарэ щыуауэ хэтыпэу сощIри, еп-
лъыкIэ узыншэ зиIэ цIыхур абы зэре-
гупсысынур а щыуагъэр Iуэхум хэ-
гъэкIыжынрауэ щытын зэрыхуейм фIэкIа, 
а Iуэхугъуэр зэфэзэщу мыхъумыщIэу 
бгъэувынрауэ щытыпхъэкъым. 

ФIы лэжьын гукъыдэж къозыту илъэс 
псом, гъащIэ псом узыщрихьэлIэ щхьэусы-
гъуэ псори къэбгъэщхьэпэнращ еплъыкIэ 
пэжри, абы теухуауэ хэт и гъащIэ псори 
напIэзыпIэ зырызу къегъэщхьэпэ; хэти му-
лид къудейр къыдогъэщхьэпэ. Мулид 
щхьэусыгъуэмкIэ едгъажьэмэ, фIы 
лэжьын гукъыдэжым ди гъащIэ псор 
иуфэбгъун гугъапIэкIэ.

Алыхьу гущIэгъубэ
гущIэгъущIырейм и цIэкIэ 

соублэ
Ди хэщIапIэр ди мащэхэрщ – 

ди упщIэхэр ди гуащIэхэрщ,
Ди гъуэгуанэри ди кIыхьхэращ – 

ди щытыкIэр ди гъэщIэгъуэнщ.
 
Нэхъуеиншэныр ди кIыхьлIыхьщ – 

ди лIэныгъэхэр ди гъунэгъущ,
Ди былымхэр ди щIэинщи – 

ди бынхэр ди зеиншэхэщ.
 
Ди уэншэкури ди щIыщIагъращ – 

ди гъуэмылэр ди мащIэращ,
Ди жэщхэри ди кIыхьхэращ – 

ди щIегъуэжхэри ди куэдхэрщ.
 
Ди хьэрэмхэр ди хьэзабщи – 

ди хьэлэлхэр ди жэуапхэрщ,
Ди Тхьэри ди Инращи – 

ди Тхьэри ди ГъэгъуакIуэрщ.

Ди фарзхэри ди нэмэзхэрщ – 
ди къалэнхэр ди сэджытхэрщ,

Ди щIыхьэпIэр ди жэнэтхэрщ – 
ди Мухьэммэд псэм и Iэзэщ.

Мухьэммэд хъыбарегъащIэщ – 
Мухьэммэд ди щхьэщыжакIуэщ,

Мухьэммэд ди къегъэлакIуэщ – 
ди Мухьэммэд ди нэхъыфIращ.

Ди Мухьэммэдыр ди лIыкIуэщ – 
ди Мухьэммэдыр ди пашэщ,

Ди Мухьэммэд ди зиусхьэнщ – 
ди Мухьэммэдыр ди фIылъагъущ.

ЗэзыдзэкIар
ГУЭЩОКЪУЭ Абдул-Бакъийщ.

ЦIыхухэр щIэупщIащ: «Уа Алы-
хьым и ЛIыкIуэ лъапIэ! Къемэт ма-
хуэм ди Тхьэр тлъагъуну?». 

« М а з э г ъу э  жэ щ ы м  п ш э 
 зетемылъ мазэр зэрыфлъагъу-
нум шэч къытефхьэрэ?» - къаж-
риIащ. 

«Хьэуэ, Алыхьым и ЛIыкIуэ лъа-
пIэ», - жаIащ цIыхухэм. 

«Пшэ зытемылъ дыгъэр зэрыф-
лъагъунум шэч къытефхьэрэ?» - 
щIэупщIащ щэлатымрэ сэламымрэ 
зэхар. 

 «Хьэуэ», - жраIащ. 
«Шэч хэмылъу, мис апхуэдэу 

флъагъунущ Ар! Къемэт махуэм 
цIыхухэр зэхуашэса нэужь, Алыхьта-
лэм къажриIэнущ: «Щхьэж 
зыхуэпщылIам и ужь иреувэ!» 

КъахэкIынущ цIыхухэм дыгъэм и 
ужь иувэн, мазэм и ужь иувэн, тхьэ 
нэпцIхэм я ужь иувэн къахэкIынущ. 
Мы Iумэтыр, я фэрыщIхэри яхэту, 
и пIэ къинэнущ. Алыхьталэм абы-
хэм наIуэ закъыщищIынурэ, 
 къажриIэнущ: «Сэращ фи Тхьэр!». 
Езыхэм: «Дэ ди Тхьэр къэсыху мыр 
ди увыпIэщ. Ар къызэрыкIуэу 
къэтцIыхунущ», - жраIэнущ. Алыхь-
талэм аргуэру наIуэ закъыщищIы-
нурэ, къажриIэнущ: «Сэращ фи 
Тхьэр!». ИтIанэ езыхэми жаIэнущ: 
«Уэращ ди Тхьэр!» 

ИужькIэ Алыхьталэм ириджэнущ 
ахэр. Жыхьэнмэм и лъэныкъуи-  
тIым ЩиратI лъэмыжыр тралъхьа 
нэужь, и Iумэтыр дэщIыгъуу япэу 
абы икIыну хуит ящIыну Тхьэ 
лIыкIуэр сэращ. А махуэм зыри 
ягъэпсэлъэнукъым, Алыхьым и 
лIыкIуэхэм фIэкIа, я псалъэу щыты-
нури мыращ: «Я Алыхь, къегъэл, 
къегъэл!»

Жыхьэнмэм къэрэкъэш гуэрхэр 
щыIэщ, сэхьдан удзым тет банэхэм 
ещхьу». 

ЛIыкIуэ лъапIэр щIэупщIащ: 
«Флъэгъуакъэ сэхьданым тет 

банэхэр?». «НтIэ», - иратащ жэуап 
цIыхухэм. 

«НтIэ, а къэрэкъэшхэр сэхьданым 
и банэхэм хуэдэнущ, ауэ Алыхьым 
и закъуэщ зыщIэр ахэр инагъкIэ 
зыхуэдизынур. Ахэр цIыхухэм къе-
пIэстхъынущ, зэхащIыхьахэм тезыру 
кърагъэлэжьам елъытауэ. Языны-
къуэхэр ящIам текIуэдэжыпэнущ, 
адрейхэм я пкъым щыщ къыхачы-
нущ, ауэ иужькIэ къелынухэщ. 
Алыхьталэм мафIэм хэхуахэм 
языхэзым гущIэгъу хуищIыну игу 
къихьэмэ, мелыIычхэм унафэ яхуи-
щIынущ Алыхьым хуэпщылIахэр 
абыхэм къахишыну. МелыIычхэми 
апхуэдэ цIыхухэр сэждэм къатрина 
лъэужьхэмкIэ къыхацIыхукIыурэ 
къыхашынущ, сыту жыпIэмэ, Алыхь 
Лъагэм мафIэм хьэрэм щищIащ 
сэждэ лъэужьхэр трисыкIыну. 

КъыхэкIынущ ахэр мафIэм, 
япкъхэм сэждэм къытрина пIэхэм 
фIэкIа къахэмынэжауэ. Зэрыщыту 
мафIэм илыгъуэнущ Iэдэм и быныр, 
сэждэ лъэужьхэм къинэмыщIа. 
ИтIанэ псы псэхэлъхьэж тракIэурэ, 
псыежэхым къихь жылэхэр 
къызэрыхэжым хуэдэу, къыдэжыжы-
нухэщ. 

Алыхь лъагэм и пщылIхэм я хей 
щIэныр иуха нэужь, жэнэтымрэ 

жыхьэнмэмрэ я зэхуакум зы цIыху 
къыдэнэнущ, икIи аращ мафIэм 
хэтахэм ящыщу иужь дыдэу жэ-
нэтым ихьэнур. И нэгур жыхьэнмэм 
хуэгъэзауэ здэщытым, абы жиIэ-
нущ: «Си Тхьэ, кхъыIэ, си нэгур ма-
фIэм IугъэзыкI, абы и мэм солIыкI, 
и лыгъэм сес». «Ар къыпхуащIэрэ 
иджыри нэгъуэщI зыгуэрым 
у щIэлъэIумэ-щэ?» - къеупщIынущ 
абы Алыхьталэр. «Уи лъэщагъым-
кIэ соIуэ, сыщIэмылъэIункIэ!» - иты-
нущ цIыхум жэуап. Апхуэдэу Алыхь 
ЛъапIэм абы и нэгур жыхьэнмэм 
IуигъэзыкIынущ. 

Зи нэгур жэнэтымкIэ гъэза хъуа 
цIыхум ар зэрытелъыджэр къилъэ-
гъуа нэужь, зиущэхунурэ, Алыхьым 
зэрыжиIам хуэдизкIэ щыму къэнэ-
нущ. ИтIанэ жиIэнущ: «Уа си Тхьэ, 
кхъыIэ, жэнэтыбжэм сыхуэгъэкIуа-
тэ!». «Уэ тхьэ пIуатэкъэ, псалъи пта-
тэкъэ афIэкIа зыми ущIэ-
мылъэIужыну?» - къеупщIынущ абы 
Алыхь Иныр. «Уа си Тхьэ, къэб-
гъэщIахэм я нэхъ насыпыншэ 
сымыхъуащэрэт!» - жиIэнущ цIыхум. 

Алыхьталэр щIэупщIэнущ: «Ар 
къыпхуащIэрэ иджыри зыгуэрым 
ущIэлъэIумэ-щэ?». «Уи лъэщагъым-
кIэ соIуэ, афIэкIа зыми сы-
щIэмылъэIункIэ!» – жиIэнущ мод-

рейм. ЦIыхум аргуэру тхьэ иIуэн, 
псалъэ итын щIидзэжынущ, 
къызэрыхуиухам хуэдэу. ИтIанэ 
Алыхьталэм ар жэнэтыбжэм хуи-
гъэкIуэтэнущ икIи ар зэ ры-
зэщIэлыдэр, абы тхъэгъуэрэ гуфIэ-
гъуэу щызекIуэр илъэгъуа нэужь, 
зиущэхунурэ, Алыхьым зэрыжиIам 
хуэдизкIэ щыму щытынущ. ИтIанэ 
жиIэнущ: «Уа си Тхьэ, кхъыIэ, 
жэнэтым сигъэхьэ!». 

«Уэри уэ, Iэдэм и бын! - жиIэнущ 
Алыхьышхуэм. - ЖыпIам утетыж-
къым! Тхьэ пIуакъэ, псалъи птакъэ 
афIэкIа зыми ущIэмылъэIуну?». «Я 
Алыхь, кхъыIэ, къэбгъэщIахэм я 
нэхъ насыпыншэ сумыщI!» - лъэIуэ-
нущ цIыхур. Абдежым Алыхьу Лъа-
гэрэ Лъэщыр дыхьэшхынущ абы 
еплъурэ, итIанэ жэнэтым ихьэну 
хуит  ищIынущ. «Узыхуейр жыIэ!» - 
къыжриIэнущ абы Алыхьталэм. 
ЦIыхум узыщIэхъуэпс хъун зыри 
къэмынэжыху, зыхуей псори къри-
бжэкIынущ. Алыхь Закъуэм абы 
къыжриIэнущ: «Мис мыри, мори 
жыIэ!». Апхуэдэу а цIыхур и Тхьэм 
игу къигъэкIа хъуэпсапIэхэм теIэ-
бэурэ узыщIэлъэIупхъэ зыри 
къэмынэжа нэужь, Алыхьым 
къыжриIэнущ: «А жыхуэпIамрэ 
иджыри апхуэдиз дыдэрэ узот!».

Тхьэр арэзы зыхуэхъун Iэбу Сэхьид 
Iэл-Хъудри жиIащ: «Алыхьым и 
ЛIыкIуэ лъапIэу щэлатымрэ сэла-
мымрэ зэхам зэрыжиIар: «а жы-
хуэпIамрэ иджыри апхуэдипщIрэ 
ууейщ» къыжриIауэщ Алыхьталэм». 

Iэбу Хъурэйрэ жиIащ: «Сэ 
Алыхьым и ЛIыкIуэ лъапIэм: «УиIэщ 
уэ а жыхуэпIамрэ иджыри апхуэдиз 
дыдэрэ!» - фIэкIа къыжьэдэкIауэ 
сщIэжыркъым». 

Iэбу Сэхьид дыщIигъуащ: «Сэ 
ипэжыпIэкIэ зэхэсхащ: «УиIэщ уэ а 
жыхуэпIамрэ иджыри апхуэ-
дипщIрэ». 

Бухъари, 425 (806), нап. 211.

ЩIалэ гуэр жьыуэ къэтэджащ, и пщэд-
джыжь нэмэзыр мэжджытым щищIын и 
мураду. Къабзэу зихуапэщ, андез ищтэри, 
гъуэгу теуващ. АрщхьэкIэ мо нэху хуиту 
здимылъагъум, щIалэр лъэпэрапэщ, 
джалэри, и щыгъыныр иуфIеижащ. Сыт 
ищIэнт? Унэм игъэзэжщ, и щыгъыныр 
зэрихъуэкIри, аргуэру мэжджыт гъуэгум 
теувэжащ. ЩIалэр кIыфIым хэту 
здыкIуэцIрыкIым, нэхъапэм щыджэла а 
щIыпIэ дыдэм деж носри, аргуэру мэ-
джалэ, и щыгъынри еуфIеиж. ЕтIуанэу 
егъэзэж щIалэм и унэм. Аргуэру и щы-
гъыныр ехъуэж, и андезыр къе-
гъэщIэрэщIэжри, гъуэгу къытоувэж. 
Щыджэла щIыпIэм нэмысыпэ щIыкIэ, 
маплъэри, лIы гуэр уэздыгъэ щIэгъэна 
иIыгъыу къыпоплъэри щытщ. 

- Ухэт уэ? – йоупщI щIалэр гъуэгу-
рыкIуэм. 

- Сэ тIэунейрэ узэрыджэлар слъэгъуа-
ти, гъуэгур хуэзгъэнэхунщ жысIэри, сы-
къежьауэ аращ, - къыжреIэ. 

Ауэрэ тIури мэжджытым нос. ЩIалэр 

абы щIыхьэрэ пэт, елъагъу гъусэ къы-
хуэхъуа лIым апхуэдэ Iуэху зэрызэ-
римыхуэр. Дауэрэ ищIами, мэжджы тым 
здыщIишэну Iэмал къыхуэгъуэта-                
къым. 

- Сыт нэмэз къыддэпщIыну ущIы-
хуэмейр? – йоупщI щIалэр и гъусэм 
къэуIэбжьауэ. 

- Сэ сышейтIанщ, - кърет модрейм 
 жэуап. - ТIум щыгъуэми узыгъэджэлар 
сэрат, мэжджытым нэмэз щозмыгъэ-
щIыну си мураду. Япэу ущызгъэлъэпэрэ-
пам, бгъэзэжщ, уи щыгъыныр зэп-
хъуэкIщ, андез пщтэжри, гъуэгу укъыте-
увэжащ. Алыхьым гуэныхьу птелъар 
къыпхуигъэгъуащ абдежым. ЕтIуанэу 
ущыз гъэджэлам, бгъэзэжу гъуэгу укъыте-
увэжа нэужь, Алыхьым уи унэм цIыхуу 
щIэсым я гуэныхьхэр къахуигъэгъуащ. 
Ещанэу узгъэджалэрэ, ардыдэр пщIэмэ, 
уи къуажэм цIыхуу дэсым я гуэныхьыр 
къахуигъэгъункIэ сышынэри, аращ уэз-
дыгъэ пыгъэнакIэ мэжджытым укъы-
щIэсшар. 

IэлъэщI зытелъхэм ящыщу япэ 
щыгъын гъэлъэгъуакIуэ, США-м 
щыпсэу сомали пщащэ Аден 
Хьэлимэ и лэжьыгъэм къы зэ-
рыпэрыкIыжар хэIущIыIу ищIащ. 
Диным къигъэув гъунапкъэхэм 
ебэкъуэн хуейуэ къызэрыхуи-
хуэрщ абы и щхьэусыгъуэ нэ-
хъыщхьэу хъыджэбзым жиIар. 

МУСЛЪЫМЭН дунейм щыгъуэты-
гъуейщ Аден Хьэлимэ и цIэр 
зэхэзымыха. США-м къыщыхъуа, 
Сомалим къиIэпхъукIыу, Америкэм 
щтапIэ щихьэжахэм я пщыIэхэм 
къыщыхъуа хъыджэбз фIыцIэ 
цIыкIур IэлъэщI зытелъхэм ящыщу 
япэ дунейпсо щыгъын гъэлъэ-
гъуакIуэ хъуауэ щытащ илъэс зыб-
жанэ ипэкIэ. Модэм и дунейм нэхъ 
 лъагэ дыдэу къыщалъытэ журнал-
хэм къытрадзэу, гъэлъэгъуэныгъэ 
ехьэ жьахэм ирагъэблагъэу, цIэры-
Iуагъым и курыкупсэм ит хъыджэб-
зым бжьыхьэ кIуам хъыбар зэбгри-
тыкIащ афIэкIа моделу зэры-
мылэжьэжынумкIэ. 

«IэщIагъэ IуэхукIэ сызэувалIэ псо-
ми, - игу къегъэкIыж Хьэлимэ, - 
IэлъэщIыр зэтесхыну зэи къыспа-

мыубыдыну зэг урыIуэныгъэ 
есщIылIэурэщ сыкъызэрекIуэкIар. 
Ауэ иужьрей илъэсым сыкъи-

гъэуIэбжьу гу лъыстэрт си теплъэр 
зэзыгъэзахуэхэм си IэлъэщIыр кIуэ 
пэтми нэхъ цIыкIу ящIыну зэры-
хэтым, си пщэмрэ си плIэхэмрэ зэм 
джинсхэкI гуэрхэр, зэми щэкI пыча-
хуэхэр ирызагъэшыхьэкIыу. Зэгуэр 
сэ сызытет журналым щыгъын зы-
щымыгъыххэ цIыхухъум и сурэт 
къытрадзауэ срихьэлIащ. «Ар уэ 
зыкIи уэпхакъым», - къызжаIащ, си 
гуапэ зэрымыхъуар зыжесIахэм». 

И пхъур «апхуэдиз цIыхухъу къы-
щеплъ утыкум» зэритыр зэи 
зыфIэмыфIа и анэм и тхьэлъэIухэ-
рауэ къелъытэ Хьэлимэ и псэр зы-
гъэтыншыжа унафэм хуэзышар: 
«Сэ ефIэкIуэгъуэм и лъагапIэм сы-
тетт, ауэ си гур иригъэхуэхырт сэ 
сэщхьу IэлъэщI зытелъ адрей 
хъыджэбзхэм лей къазэрытехьэм. 
ЦIыхухъухэм бадзэм ещхьу дыкъы-
щаухъуреихь гъэлъэгъуэныгъэхэм 
дашэху, шыпхъу нэхъыжь хуэдэу 
сызыщхьэщыт а пщащэ цIыкIухэр 
исхухь зэпытт, «Хэт узыхуэзар? Сыт 
къыбжиIар? ЗыгуэркIэ ухигъэ-

зыхьа?» жысIэу сапкърыупщIыхьу. 
ИкIэм-икIэжым щапхъэ дахэ сахуэ-
хъуным и пIэкIэ, Iуэху мы хъумыщIэм 
хэсшауэ къэслъытэу  хуежьащ. Унэм 
дыщIэзыубыда  ковидым и фIы-
гъэкIэ сыгупсысэну зэман згъуэту, 
лэжьыгъэм сы къы пэрыкIыжыну 
 мурад зэ рыс щIар щыжысIам,              
псом  нэхърэ нэхъ ину гуфIар си 
анэрщ». 

«Гъуэгу захуэ сытету пIэрэ, 
насыпыфIэ сищIу пIэрэ къалэн 
зыщысщIыжам, жиIэу, дэтхэнэ 
цIыхури щIэх-щIэхыурэ зыщIэ-
гупсысыжын хуейщ», - жеIэ илъэс 
23-рэ ныбжьым ит Хьэлимэ. 

 Гъэлъэгъуэныгъэхэм къыхэкIыжа-
ми, ар и Iэр зэтедзауэ щыскъым. 
Пща щэр иджы долажьэ Тыркум му-
слъымэн щыгъынхэр щызыд «Мо-
даниса» IуэхущIапIэ цIэрыIуэм. 
«Модэ зэпIэзэрытым» бжьыпэр 
щызыIыгъ, къэрали 140-м ялъэIэс 
а хьэрычэт щIыпIэм Хьэлимэ илъэ-
ситIкIэ дэлэжьэну зэгурыIуэныгъэ 
ярищIылIащ. 

Гулъытэ щIыкIэмрэ
ар зыхуэщIыпхъэмрэ

КхъыIэ, жэнэтым 
сигъэхьэ!

СулътIан Бэркъукъу и 
мэжджыт-мыдрисэ

ШейтIаным мэжджытым 
ишам и хъыбар

Си диныр нэхъапэщ

Алыхьыр арэзы зыхуэхъун Iэбу 
 Хъурэйрэ къызэриIуэтэжам тету

АДЕН Хьэлимэ: 

ДифI  догъэлъапIэ 

«Спартак-Налшык» (Налшык) – «Дружба» (Мей-
къуапэ) - 0:0. Налшык. «Спартак» стадион. ФокIадэм и 
26-м. ЦIыху 300 еплъащ. 

Судьяр: Шипков (Белореченск).
«Спартак-Налшык»: Антипов, Сындыку, Шумахуэ З., 

ЛIуп (Бэчбо, 82), Бажэ, Дэхъу (Къумыкъу, 56), КIэды-
кIуей, Ольмезов, Бенедык (Черткоев, 57), Шумахуэ И., 
Хьэшыр А.

«Дружба»: Хьэшыр Т., Хайманов, Гаракоев (Крылов, 
68), Iэшэ, Кириленкэ, Пекъу, Къуэн, Дэтхъужь (Делэкъу, 
68), Мэкъуауэ (Антоненкэ, 76), Уэрэзей.

Дагъуэ къыхуащIащ: Сындыкум, Датхъужьым, Бене-
дык, Шумахуэ И., Мэкъуауэм, Уэрэзейм, Хаймановым, 
Черткоевым, Шумахуэ З.

Джэгум къыхахуащ: Шумахуэ З.
Футбол Лъэпкъ Лигэм и етIуанэ дивизионым щекIуэкI 

зэхьэзэхуэм хыхьэу вэсэмахуэ «Спартак-Налшыкым» 
 къригъэблэгъат Майкъуапэ и «Дружба»-р. ЗэIущIэр ко-
мандэхэм хуабжьу къыщIадзащ. ЗэпэщIэтыныгъэр 
 гъуэрыгъуэурэ лъэныкъуитIымкIи щекIуэкIырт. Абыхэм 
ящыщ зым «Дружба»-м и гъуащхьэхъумэныкъуэ, нэхъа-
пэм «Спартак-Налшыкым» щыджэгуа КIыщ Залым нал-
шыкдэсхэм яIэщIэкIри, Антиповым и гъуэм еуащ. Ар-
щхьэкIэ топыр щхьэпрылъэтащ. 

Япэ Iыхьэм и ныкъуэм къызэригъэлъэгъуамкIэ, хьэ-
щIэхэр нэхъ жыджэрт. «Спартак-Налшыкым» и еб-
гъэрыкIуэныгъэхэм ящыщ зыр къызэпаудри, мейкъуа-
пэдэсхэм контратакэ псынщIэ къызэрагъэпэщащ. Абы 
кърикIуа угловойм иужькIэ «Дружба»-р япэ ящыным 
зымащIэщ иIэжар, арщхьэкIэ ди къуэш республикэм 
 къикIахэм яхэт КIыщ Залым топым зэрыхуейм хуэдэу 
аргуэру техуакъым. Апхуэдэ щытыкIэ шынагъуэ зытIущ 
иджыри налшыкдэсхэм я штрафнойм къыщекIуэкIащ, 
ауэ абыкIэ Iуэхур зэфIэкIащ.

Командэхэм загъэпсэхуну икIыным куэд къэмынэ жауэ, 
«Спартак-Налшыкыр» япэ ищыным пэгъунэгъу дыдэ 
 хъуат. Хэгъэрейхэм я ебгъэрыкIуэныгъэр къыщIэзыдза 
Дэхъум топыр ЛIупым и дежкIэ къыхитащ, ауэ иужьрейр 
щхьэкIэ зэуа топыр «Дружба»-м и гъуащхьэтетым къи-
убыдащ. 

ЕтIуанэ Iыхьэр ди щIалэхэм нэхъ жыджэру къыщIа-
дзащ.  Штрафнойм щекIуалIэм къыпэува гъуащхьэхъу-
мэхэм топыр яIэримыгъэхьэн папщIэ Ольмезовыр лъэ-
щу еуащ, ауэ зымащIэкIэ гъуэм щхьэпрылъэтащ. 

Мейкъуапэ къикIа командэми ебгъэрыкIуэныгъэ зыб-
жанэкIэ жэуап къаритыжащ хэгъэрейхэм. Абыхэм ящыщ 
зым хабзэр къызэпиуду фIэкIа Iэшэ Анзор къыхуэгъэу-
выIакъым Шумахуэ Заур. Судьям абы къыпэкIуэу дагъуэ 
къыхуищIащ ди гъуащхьэхъумэм. 

ЗэIущIэм хухаха зэманыр иухыным куэд къэмынэжауэ, 
«Спартак-Налшыкым» и ебгъэрыкIуэныгъэм хэту топыр 
къызыIэрыхьа Хьэшыр Алан штрафнойм ихьауэ гъуащ-
хьэтетым хуэзанщIэ щыхъуам, хабзэр къызэпауду фIэкIа 
къахуэгъэувыIакъым – пенальти. Ар игъэзэщIэну и пщэ 
дилъхьэжащ Бажэ Амир. Хэгъэрейхэм я капитаныр зэуа 
топыр угловойм игъэкIуащ «Дружба»-м и гъуащхьэтет, 
ирауда Алан и къуэш Хьэшыр Темырлан. 85-нэ дакъи-
къэми Ольмезовыр штрафнойм пэмыжыжьэу щрау-
да иужькIэ топым еуари Бажэращ, арщхьэкIэ аргуэрми 
 гъуэм техуакъым. 

90-нэ дакъикъэр екIуэкIыу налшыкдэсхэм хэщIыныгъэ 
ягъуэтащ. Хабзэр къызэпиуду судьям етIуанэу дагъуэ  
къызыхуищIа Шумахуэ Заур джэгум къыхахуащ икIи 
къыкIэлъыкIуэ зэIущIэм губгъуэм къихьэну Iэмал иIэну-
къым. 

ЕпщыкIузанэ джэгугъуэм и адрей зэIущIэхэм мып-
хуэдэ бжыгъэхэр къарикIуащ: «Динамо» (Ставро поль) 
- «ТIуапсы» (ТIуапсы) - 5:1, «Биолог-Новокубанск» 
(Прогресс) - «Форте» (Таганрог) - 0:0, «Легион-Дина-
мо» (Мэхъэчкъалэ) - «Кубань-Холдинг» (Павловская) – 
0:0, «Мэшыкъуэ-КМВ» (Псыхуабэ) - «Алания-2» (Влади-
кавказ) - 4:1, «Черноморец» (Новороссийск) - «Ротор-2» 
(Волгоград) - 4:0.

КъыкIэлъыкIуэ джэгугъуэр «Спартак-Налшыкым» 
Владикавказ щригъэкIуэкIынущ. Жэпуэгъуэм и 3-м ар 
IущIэнущ «Алания-2»-м. 

ЖЫЛАСЭ Замир. 

СурэтыщI-модельер, ди-
зайнер, Адыгейм щэнхаб-
зэмкIэ щIыхь зиIэ и лэжьа-
кIуэ, Адыгэ Республикэм и 
Къэрал саугъэтыр зыхуа-
гъэфэща, «Лиги мира» рес -
публикэ жылагъуэ зэгу-
хьэныгъэм и саугъэтыр 
зрата СтIащ Юрэ Мэхьмуд 
и  къуэм и ныбжьыр нобэ 
илъэс 90 ирокъу. 

ФокIадэм и 28-м Адыгейм  
егъэлъапIэ Адыгэ фащэм 
и къэрал махуэшхуэр, ар 
цIыху бэм къы зэдащтауэ, 
адыгэ зэрыс щIыналъэ псо-
ми щаIэт. Сыт ар а махуэм 
щIытрагъэхуар, дуней псом 
къыщацIыхуа дэрбзэрым 
сыт и псэукIэ, сыт илэжьрэ 
илъэс 90-м нэса лIы ахъыр-
зэманым? А упщIэхэми нэ-
гъуэщIхэми, «Адыгэ пса-
лъэ» газетым папщIэ, и гуа-
пэу жэуап къа ритащ ди нэ-
хъыжьыфIым. 

Интервьюр гъэмахуэм 
Мейкъуапэ щедгъэкIуэкIащ. 
Си ныбжьэгъу, АР-м щIыхь 
зиIэ и жураналист ТIэш 
Свет ланэ СтIащ Юрэ зэз-
гъэцIыхуну си нэ къызэри-
кIыр щыжесIэм: «Щхьэусы-
гъуэфI щыIэщ, СтIащыр 
мы гъэм илъэс 90 ирокъу,  
Адыгэ фащэм и махуэм и 
къежьапIэри къэбэрдей-
хэм яхуэпIуэтэнщ», - жиIэри 
Юрэ деж псэлъащ. Нэхъы-
жьы фIым «хьэуэ» къы-
хигъэкIакъым, уеблэмэ, 
къыдэпсэлъэным къы щы-
мынэу, и IэдакъэщIэкI хьэп-
шыпхэм я гъэлъэгъуэныгъэ 
къытхузэригъэпэщащ. 

Сыхьэт бжыгъэ дапщэ-
кIэ убгъэдэсми урикъуну-
къым Юрэ, сыт щхьэкIэ 
жыпIэмэ, абы и фащэхэм 
уеплъ къудей мыхъуу, езым 
уедэIуэн хуейщ. Зэ еплъы-
гъуэкIэ «зэхэпхыу» къыб-
гурыIуэхэри яхэтщ, езыр 
къы зыпхутепсэлъыхьын 
 хуе и щыIэщ. «Япэ адыгэ 
кутюрье» зыфIаща дэр-
бзэрым и коллекцэм ЩIы 
хъурейм гуапагъэмрэ ма-
мырыгъэмрэ, зэгурыIуэмрэ 
зэныбжьэгъугъэмрэ укъы-
хуезыджэ гупсысэхэр те-
плъэ зыхуищIа фащэ пщIы 
бжыгъэхэр хэтщ. 

Абы и цIэр дыщэ Iуда-
нэкIэ щыхидыкIащ лъэпкъ 
тхыдэм. СтIащым лъэпкъым 
дежкIэ иIэ мыхьэнэмрэ и 
цIэм и лъапIагъымрэ къыб-
жеIэ ар къыщалъхуа ма-
хуэр Адыгэ фащэм и махуэу 
ягъэуву къэрал махуэш хуэ 
зэращIам. А жэрдэмыр АР-м и 
Адыгэ Хасэм къыхилъ хьэри, 
2011 гъэм япэу ягъэлъэпIащ. 
ИтIанэ, 2014 гъэм, къэрал 
статус игъуэтащ. 

Дуней псом къыщацIыху 
ди лъэпкъэгъу дэрбзэрыр. 
Абы и гъэлъэгъуэныгъэ-
хэр Мейкъуапэ, Красно-             
дар, Нал шык, Псыхуабэ, 
Чер кес ск,  Кисловодск, 
Став рополь къалэхэм къы-
щызэрагъэпэщащ, ап хуэ-
дэуи, Сирием, Иорданием,  
Ты р кум,  США-м, Герма-
нием, Израилым, Эсто-
нием, нэгъуэщI къэралхэми 
щигъэлъэгъуащ . 

Иджыпсту СтIащым и 
лъэщапIэр здэщыIэр Къуэ-
кIыпIэ къэрал музейм и 
Кавказ-Ищхъэрэ къуда-
мэу Мейкъуапэ дэтращ. 
Пщэд джыжьым, жыхуи-
Iа сыхьэт бжыгъэм ири-
хьэлIэу, дыщIыхьащ и деж. 
Дэныр зи щIэщыгъуэ щIа-
лэм хуэдэу, кIэстум зэпыт 
щыгъыу Iэрыгъадэ маши-
нэм пэрысщ Юрэ. ПIалъэ 
дэкI мэ, и гъэлъэгъуэныгъэ-
хэм яхэувэну фэилъхьэгъуэм  
елэжьу. А пэшым щегъэу-
вэкIар куэд мэхъу, нэр итхьэ-
къурэ, уеплъ пэтми защумы-
гъэнщIу. ИтIанэ кърегъажьэ 
а фащэхэм я хъыба рыр, си 
уп щIэхэм жэуап къа риту рэ 
и IэдакъэщIэкIхэр ще гъэу-
вэкIа адрей пэшым де шэ, 
апхуэдэурэ сыхьэт бжы гъэр 
дакъикъэ ныкъуэу блолъэт… 

- Юрэ, уи ныбжьыр илъэс 
90 ирокъу. Абы нэсахэр 
куэд щIащ загъэпсэхуу 
унэм зэрыщIэс рэ, уэ нэ-
гъуджэ къудеи пIу мылъу 
Iэрыгъадэ машинэм уб-
гъэдэсщ. 

- Сэ нэгъуджэ сIумылъу 
мастэм Iуданэр изоу 
иджыри къыздэсым. ЕтIуа-
нэ рауэ, илъэс 70 хъуауэ  
сызыпэрыт Iуэхур лэжьы-
гъэу зэи къэслъытакъым. 
Сылэжьакъым зэи, твор-
чествэм сыдихьэха мыхъу-
мэ. Пщэдджыжьым жьыуэ 
сыкъокIуэри, содэ, собзэ, си 
IэдакъэщIэкIхэр зрагъэлъа-
гъуну хуейуэ музейм къа-
кIуэхэм сахуозэ, сопсалъэ. 

Сэ сытым дежи щIэ гуэр 
къызолъыхъуэ. ЩIэ гуэр 
къэзгъэщIыну, щIэ гуэр 
къас щIэу ар цIыхухэм яхуэс-
Iуэтэну, я пащхьэ ислъхьэ-
ну сфIэфIщ. Абы зэи сы-
хуэщхьэхыркъым.

- Илъэс 70-кIэ узыпэрыта 
Iуэхум удихьэха зэры-

хъуар сфIэгъэщIэгъуэнщ.  
ЦIы хухъу IэщIагъэу пху-
жыIэнукъым ар икIи абы 
щы гъуэм иджы хуэдэу, 
дэр бзэрхэр, щыIэу къы-
щIэкIынтэкъым. 

- Сэ сызэрыцIыкIурэ твор-
чествэм сыдихьэхырт. Ап-
хуэдэу сыкъигъэщIащ. Iэ-
щIагъэм зыхуезгъэсэну  
сыздэкIуэ лъэщапIэм щы-
лажьэ нэгъунэ си анэм къы-
хуагъэщIагъуэрт, и  къуэр 
абы зэригъакIуэр. Ауэ сэ зэи 
сыщIегъуэжакъым. Си псэм 
фIэфI лэжьыгъэр сщIащ, 
иджыри сощIэ. ЦIыхур бгъэ-
дэхэн, пхуэпэн нэхъыфI сыт 
щыIэ? Сыт хуэдиз гуфIэ гъуэ 
къызитат си щхьэм япэу 
хуэздыжа кIэстумым. 

Си гум сызыхуиша IэщIа-
гъэрщ сызыпэрытыр. Си 
Iуэху щIэкIэри къыхэзыхы-
жар, къэзыгупсысар сэращ. 
Сэ сыхуеякъым хьэрычэт 
Iуэхум сыхыхьэну, зыгуэр-
хэм сахуэдэурэ ахъшэ къэз-
лэжьыну. Си щхьэ хуэдэнри 
щызгъэтыжат, апхуэдизкIэ 
фащэхэмрэ тхыпхъэщIып-
хъэхэмрэ сыдахьэхати. Си 
гъащIэ псом си улахуэмкIэ 
сыщахуэурэ здыуэ аращ мы 
фащэхэр. Си дежкIэ сытым 
дежи нэхъыщхьэу щыта-
ри, щытри, цIыхухэм даха-
гъэ гуэркIэ сахуэупсэнырщ, 
гупсысэ пэжым тесшэнырщ, 
фIым къыхуезджэнырщ. 
Фа щэ здыуэ сымыщэ щхьэ-
кIэ, зыдыф куэд згъэса-
уэ, Мейкъуапи, Краснода-
ри, нэгъуэщI къалэхэми що-
лажьэ. Нобэ «Налмэс» ан-
самбль цIэрыIуэр зыхуапэр 
сэ си гъэсэнщ. 

Зэи сытезэшакъым си 
Iуэ хум, сужэгъунуи сигу  
къэ кIакъым. Лъэпкъ фа-
щэ  щыхъукIэ, дауи, абы и 
пкъыр къэнэжын хуейщ,  
ауэ ар сытым дежи пхуе-
гъэ фIэкIуэнущ, зыпхуегъэу-
жьынущ уи  акъыл, зэфIэкI 
къызэрихькIэ. Адыгэм и 
философиер хуабжьу куущ.  
Фащэ къудеймкIэ куэд пху-
жыIэнущ. 

Лъэпкъым хуэгъэзахэм 
нэмыщI, дунейпсо гугъуехь-
хэм сытопсэлъыхьыф сэ си 
IэдакъэщIэкIхэмкIэ. Зэма-
ным зыкъыкIэрызмыгъэхуу 
сыкъыдогъуэгурыкIуэ. Блэ-
кIар къызогъэщIэрэщIэж, 
щы Iэр утыку къызохьэ, къэ-
кIуэнум сыхуолажьэ. 

- Юрэ, уи Iэдакъэ щIэкI хэр, 
къанэ щымыIэу, уи пса лъэ-
хэм щыхьэт ятохъуэ, мыхэр 
дахэ къудейкъым, атIэ Iуэ-
хугъуэ гуэр къа Iуатэ. Тхылъ, 
газет укъеджэм хуэдэу, 
дэтхэнэми  зыгуэр къыбжеIэ. 
Куэд щIа щ уэ уи лэжьы-
гъэхэр «пса лъэу» журна-
листхэм зэ рытрагъэIукIрэ. 
Сыту пэж ар!

- Сэ сытым дежи 
къыхызогъэщ: фащэхэм-
кIэ къэзгъэщIыр даха-
гъэм и за къуэкъым, атIэ 
зыгуэр жызоIэ. Филосо-
фие гупсысэ зы щIэ мылъ 
куэд яхэткъым. Си Iэ да-
къэщIэкIхэр къэзгъэ сэ-
бэпурэ цIыхухэм, дунейм 
яхузоIуатэ гуапагъэм, да-
хагъэм, мамырыгъэм, зэ-
гурыIуэныгъэм, дыкъэзыу-
хъуреихь дунейр хъумэным, 
цIыху зэхущытыкIэм, нэ-
гъуэщIхэми ятеухуахэр. Ди 
лIыхъу жьхэм, бзылъхугъэ 
щIыкIафIэхэм я теплъэхэр 
къы зогъэлъагъуэ. Ди къэ-
ралым и къекIуэкIыкIам и 
пIалъэ гуэрхэм, Хэку зауэш-
хуэм, зэхъуэкIыныгъэхэм я 
гугъу сощI. 

Дунейр лъэныкъуэ куэду 
зэхэлъщ, зэмылIэужьыгъуэ 
куэди щызокIуэ. ФIыи, Iеи, 
сэбэпи, мыхъумыщIи къы-
щохъу, дыщрохьэлIэ. Си лэ-
жьыгъэмкIэ нэхъ згъэбел-
джылыр фIыращ, цIыху 
зэхущытыкIэм куэд зэре-
лъытарщ. 

- Фащэ нэхъ цIэрыIуэу зы-
б жанэ уиIэщ. Зэры жыпIауи,  
зыгуэрым и дамыгъэу, 
нобэ музейхэр, гъэлъэ-
гъуэныгъэхэр ягъэда хэ. 
Сэ фIыуэ слъагъур Адыгэ 
Республикэм и цIэр зы-
тет фащэ удзыфэрщ, ды-
щэ IуданэкIэ хэды кIауэ. 
Уа фэ къащхъуэр зи плъы-
фэ фащэр ООН-м  хуэб-
гъэпсащ, уеблэмэ жур-
налистхэм я лэжьыгъэр  
зэ рымытыншыр къри-
бгъэлъэгъуащ фащэ 
плъыжь дахэм. Абы ди га-
зетым и цIэр, «Адыгэ пса-
лъэр», щы хэдыкIауэ къы-
зэрыщызгъуэ тар, ямы -
лейуэ гуапэ сщыхъуащ.  
 Нобэ нэхъ гъунэгъуу 
 слъэгъуа «Тыргъэтауэрэ» 
«Джэ  гъэтейрэ» фащэхэм 
сатхьэкъуащ. 

- Гъэлъэгъуэныгъэхэм сы-
хэ турэ Америкэми сыкъы-
щащIэ хъуащ 1990 гъэхэм. 
1993 гъэм Нью-Джерси къи-
кIри письмо къысIэрыхьащ, 
абы щыIэ ди лъэпкъэгъу-
хэм я къэфакIуэ ансам-
блым фа щэ яхуэздыну  сра-
гъэблагъэу иту. Апхуэдэ 
жэрдэм зыщIахэм зы къып-
хуагъэзауэ  «хьэуэ» къы-
хэбгъэкI хъурэт. Мазих-
кIэ сыщылэжьауэ щытащ. 
«Тыргъэтауэ», «Джэгъэ-
тей» цIэхэр зыфIэсща фа-
щэхэри, нэгъуэщI зы цIыхубз 
фащэ дахи здэсшат абы. 
Абы ирихьэлIэу Вашингтон 
Унэ Хужьым и утым Лъэпкъ 
щэнхабзэхэм я махуэм ири-
хьэлIэу гъэлъэгъуэ ныгъэ 
ще кIуэкIырти, сэри сыха-
гъэхьащ. 

Гъэлъэгъуэныгъэм еплъы-

ну жэрдэм зиIэ цIыхур 
бэт,  лъэпкъыу щызэхуэсар 
къэлъытэгъуейт. Сэри хуа-
бжьу сригушхуэрт Адыгейм 
икIа фащэхэр дуней псом 
щызэрахьэхэм я гъусэу 
Iуэхум зэрыхэтым. А гъэлъэ-
гъуэныгъэм темытхыхьа 
аме рикэ хъыбарегъащIэ Iэ-
натIэ щыIэжтэкъым. Абы 
къекIуэлIахэм я еплъыкIэр 
зратха тхылъым Адыгэ фа-
щэм теухуа гупсысэ дахэхэр 
бзэ зэмылIэужьыгъуэу 23-
кIэ къыщаIуэтат. «СтIащ 
Юрэ и IэдакъэщIэкIхэр 
гъуаз джэм и бзэкIэ ма-
мырыгъэм топсэлъыхьыф», 
- яхэтащ абыхэм. Апхуэдэу 
цIыхур къыдихьэхат «Тыр-
гъэтауэрэ» «Джэгъэтейрэ» 
я фащэхэм. 

2015 гъэм ООН-м 
 къы зэ ригъэпэща «Ду-
нейпсо  щэн хабзэ» фору-
мым ср а  гъэб лэгъауэ щы-
тащ. Абы си лэжьыгъэхэр 
видеокIэ  щызгъэлъагъуэу-
рэ сыщытепсэлъыхьащ, 
куэ д ми фIыщIэ къысхуащI у 
къызбгъэдыхьащ. «ООН-
м  и фащэр» лъэпкъ зэ-
гурыIуэныгъэмрэ зэIу зэ-
пэщыныгъэмрэщ зи дамы-
гъэр. Зэ IуплъэгъуэкIэ ар 
адыгэ бзылъхугъэ фащэ 
къызэрыгуэкIщ. Ауэ пща-
щэм и IитIыр иIэта нэужь, 
зэпэхъурей мэхъу, плане-
тэр уи нэгу къыщIигъэхьэу. 
ООН-р къыщызэрагъэпэ-
щамрэ (1945) фащэр щыз-
дамрэ (1995) тетщ абы. 
Мыбдежым зэбгъапщэ 
 хъунущ кавказ хабзэжьымрэ 
ООН-р зытетыпхъэу къэ-
слъытэ хабзэмрэ. ЦIыхуитI  
зэпэщIэувам бзылъхугъэм 
и IэлъэщIыр я зэхуаку ди дза 
нэужь, зэзэуэныр щагъэту 
щытащ. ООН-м и мыхьэнэм 
теухуа бзылъхугъэ фащэм си 
нэгу къыщIигъэхьэр аращ. 

Уэ жыхуэпIэ фащэ 
плъыжь ри журналистхэм 
ятезухуащ. 2008 гъэм Ды-
гъэмыс щекIуэкIа Журна-
листхэм я дунейпсо конфе-
ренцым сыхэтащ, гъэлъэ-
гъуэныгъэ къыщызэзгъэпэ-
щауэ. Абы сыкъикIыжа 
нэужь, здащ а фащэр. Сыт 
щхьэкIэ жыпIэмэ, илъэс 
къэс журналисти 100 хуэдиз 
зэпэщIэувэныгъэхэм, за-
уэхэм хокIуадэ. Сэ фIыщIэ 
яхузощI а лэжьыгъэ гугъум  
пэрытхэм. АдыгэбзэкIэ къы-
дэкI газетыр хэзмытхэнкIэ 
Iэмал иIакъым. Тхьэм фи-
гъэпсэу вжызоIэ журналист 
псоми, «Адыгэ псалъэм» 
щылажьэхэми. 

Адыгэ Республикэм хуэз-
гъэпса фащэм лъабжьэ 
иIэщ. Совет Союзым и 
лъэ  хъэнэм дэ автономие 
къызэрыдатам ди лъэпкъыр 
къригъэлауэ жыпIэ хъунущ, 

ар зыхъумэжыныгъэм кIэ 
лъэбакъуэшхуэт. Илъэс 30 
ипэ республикэ дыхъуащ.  
Абы и мыхьэнэ псори 
 къагурыIуэну сыхуейщ дэт-
хэнэ зы адыгэми. Мис абы-
хэм сыхуашащ къэрал ны-
пу узыIуплъэ фащэр ды-
ным. Абы дыщэ IуданэкIэ 
щыхэдыкIащ вагъуэ 12-мрэ 
шабзищымрэ. Апхуэдэуи ди 
хэгъэгум и цIэмрэ ар къы-
щыунэхуа гъэмрэ (1991) тетщ. 

- Ди гуапэ зэрыхъущи, 
нобэрей щIалэгъуалэм 
фащэр «щатIэгъэж», абы 
иIэ щIэупщIэр гъэ къэс нэ-
хъыбэ мэхъу. Фащэ зыд-
хэм я бжыгъэр хохъуэ, уеб-
лэмэ, ар фейдэ хъарзынэ 
къызыпэкIуэ хьэрычэты-
щIэ Iуэху хъуащ. Лъэпкъым 
къыдекIуэкI фащэр къэ-
гъэщIэрэщIэжыным, ар 
цIыхухэм фIыуэ егъэлъа-
гъужыным уэ куэд хэплъ-
хьауэ къызолъытэ. 

- Сэ куэдрэ сылэжьэн 
хуей  хъуащ адыгэ фа-
щэр тыкуэнхэм къыщIалъ-
хьэжын папщIэ. ЗэманкIэ  
узэIэбэкIыжмэ, абы  хуей 
щIагъуэ щыIэтэкъым. 
ИкIи  сфIэфIщ ар дыныр, 
щэныр бизнес лIэужьы гъуэу 
зэрырагъэжьар. Си гур хе-
гъахъуэ ар щIалэгъуалэм 
зэрызыщатIэгъэжми. 

Сыт хуэдэ лъэпкъми и 
псэр зыхэлъыр и щэнха-
бзэмрэ гъуазджэмрэщ, и 
анэдэлъхубзэрщ. Нобэ ду-
нейм тетщ абыхэмкIэ бей 
лъэпкъ куэд, адыгэхэри 
абыхэм язщ. Адыгейм япэ 
къакIуэхэм ялъагъуну нэхъ 
къащтэр щыпсэу лъэпкъым 
и хабзэрщ, бгъэдэлъ 
 хъугъуэфIыгъуэрщ, адрей 
псори Москва, Санкт-Петер-
бург е нэгъуэщI щIыпIэхэм 
ща лъагъу. Мис абы и лъэны-
къуэкIэ лъэпкъ щэнхабзэм 
мыхьэнэшхуэ иIэщ. Апхуэдэ 
дыдэщ бзэр  хъумэным ды-
зэ рыхуэсакъын хуейри. Дэт-
хэнэ хьэпшыпми адыгэцIэ 
иIэщ, атIэ а бзэр хъумэн 
щхьэ хуэмейрэ?! 

Си гъэлъэгъуэныгъэ-
хэм  кърихьэлIэ куэдым 
ягъэ щIагъуэ ди лъэпкъыр 
IуэрыIуатэкIэ, тхыдэкIэ, ха-
бзэкIэ зэрыкъулейр. Пса-
лъэм къыдэкIуэу жыпIэмэ, 
Iэдииху, Лашын, Сосры къуэ, 
Нартхэр, нэгъуэщI цIэхэр 
зиIэ фащэхэр щалъагъу-
кIэ, къыщIоупщIэ. Сэ абы-
хэм я хъыбархэр яжызоIэж. 
Зы фащэм и теплъэмрэ ар 
зезыхьа лIыхъужьым и хъы-
барымрэ уи нэгу къыщIи-
гъэхьэфынущ зэбгъэцIыхуа 
лъэпкъым и шыфэлIыфэр. 

Нобэ тынш хъуащ фа-
щэр бдыныр, ар зыщэхун 
зэ рыщыIэми ущогуфIыкI. 
Иджыпсту абы епхьэлIэну 
псори хьэзыру къып хуощэху. 
Сэ а псори си IэкIэ сщIы-
жырт. Уеблэмэ гъущIым 
къы хэщIыкIа ету иным илъ 
фIамыщIыр зэщIэплъэн 
папщIэ си Iэр игъэуза-
уэ щIэзупскIэу зэрыщытар 
иджыри сощIэж. Ауэ а 
узыхуэныкъуэу умыгъуэтым 
уи акъылыр игъэлажьэрт, 
хэкIыпIэ гуэрхэр къуигъэ-
гупсысырти, уи лэжьыгъэр 
нэхъри щIэщыгъуэ ищIырт. 

- Юрэ, дэ узэрытцIыхур 
уи фащэхэмкIэщ, аращ 
цIэ рыIуэ узыщIари. 
Ауэ нобэ япэу гъунэ-
гъуу  слъагъу мы панно 
 щхъуэкIэплъыкIэхэм уелэ-
жьыныр сытым къы хэкIа? 
Декоративно-прик  лад ной  
гъуазджэкIэ зэджэу иужь-

рей лIэщIыгъуэм къежьа 
мы Iуэхум адыгэмэ щыб-
гъэуащ.

- Дауи, ухуитщ мыпхуэдэ 
адыгэм иIакъым жыпIэ-
ну, ауэ уи нэгу къыщIэ-
гъэхьэт, блыным фIа дзэу 
щыта арджэнхэр, пщащэ-
хэм фащэ щащыгъым и 
деж яIыгъыу щыта жьыхур, 
дыщэидэкIэ хадыкIыу щыта 
щэкI кIапэхэр. Ахэракъэ 
панно хъужыр. Сэ сытым 
дежи жьымрэ щIэмрэ зы 
Iуданэ псыгъуэкIэ зэспхы-
ну сыхэтщ. Мис мы лэжьы-
гъэхэм къагъэлъагъуэ а тIур 
къызэдэгъуэгурыкIуэну Iэ-
мал зэрыщыIэр. 

Уэ гу зылъыпта мы Iу-
данэ щхъуэкIэплъыкIэ да-
хэхэри зыщIыжыр сэращ. 
СфIэфIщ панномкIэ зы Iуэ-
хугъуэ гуэр къэзгъэлъэ-
гъуэну, философие гупсысэ 
гуэр щIэслъхьэну, абы еп-
лъым и гур псэху къудей 
мыхъуу зы щхьэпагъ гуэр 
«къы жриIэу» хэздыкIы-
ну. Ахэр къыхэщIыкIащ 
щэ кIым, фэм… Сытми  
къыхэсщIыкIыфынущ  ар 
сэ. ПхъэнкIийми къыхэс-
щIыкIыфынущ къабза-
гъэм и нэщэнэу, кIэрыху-
бжьэрыхукIэ дунейр умыу-
цIэпIу ар зыгуэркIэ къэб-
гъэсэбэп зэрыхъуным 
цIы ху хэр къыхуезджэу. Ап-
хуэдэ лэжьыгъэ куэд сиIэщ. 

Ахэр къызыхэщIыкIам 
мыхьэнэ естыркъым, сэр-
кIэ  нэхъыщхьэр абы и 
купщIэрщ. ТхылъымпIэми 
къып хухощIыкI панно, да-
хэу, мыхьэнэ иIэу, цIыхум 
къыхуэщхьэпэн, абы и 
гум зы фIы гуэр къыщи-
гъэушын хуэдэу. Театрым 
кIуа цIыхум, абы щIэсыху, 
и дунейм зехъуэж, зы фIы 
гуэр, гуапагъ гуэр и гум 
къыщоуш. Апхуэдэщ панно-
хэм ягъэзащIэ къалэнри. 

Мыбыхэм я щIыкIэр, 
зэхэджэкIэр зыгуэрым  къи- 
  гупсысауэ щыIами сщIэр-
къым, ауэ сэ езыр-езыру 
сыхуэкIуащ. Пэжщ, зэIу-
щэныр, дауи, ди лъэпкъ 
IэпэIэсагъэщ. Арджэныр 
абы и щыхьэткъэ! Сэ куэд 
щIэзджыкIащ адыгэм и 
тхыдэм, IуэрыIуатэм, хабзэм 
теухуауэ. Декоративно-при-
кладной гъуазджэм ухэмыу-
вэфынкIэ Iэмал иIэкъым 
апхуэдэ беягъ убгъэдэлъу. 
Япэу сщIахэм ящыщщ 
«1864», «Ирахуахэр» панно-
хэр, ахэр къызэрыбгурыIуа-
щи, зытеухуар 1864 гъэм 
къэхъуа Iуэхугъуэ гууз-
хэрщ, адыгэ лъэпкъым и 
хэкур зэрырагъэбгынарщ. 
Ахэр хуабжьу ягу ирихьащ 
къэрал зэмылIэужьыгъуэ-
хэм щыпсэу иджырей 
адыгэхэм. Лъэпкъ паннохэм 
яхыубжэ хъунущ «Мамыры-
гъэ ирелъ уи уна гъуэм» 
лэжьыгъэри. Ар адыгэ жьэ-
гум хуэдэу щIащ, гуапа-
гъэ, мамырыгъэ, зэгурыIуэ 
илъыным и нэщэнэщ. Абы и 
щхьэм тетщ Iуданэ зэмыфэ-
гъуу блыкIэ хэдыкIа лэгъу-
пыкъур. Ахэр зэбгъурылъ 
щыхъукIэ, зыкIи зэмыщхь 
лъэпкъ хэр, цIыхухэр ма-
мыру къызэдэгъуэгурыкIуэ 
щхьэ мыхъурэ?!

Дунейпсо мыхьэнэ зиIэ-
хэм ящыщщ, псалъэм па-
пщIэ, щIы хъурейм и ма-
кет цIэрыIуэр. Ар ди пла-
нетэм щыпсэу цIыхухэм, 
лъэпкъ зэныбжьэгъугъэм, 
шыIэныгъэм хуэгъэпсащ. 
Ар зэрыхэздыкIа данэ Iу-
данэхэр къыщIэсIукIауэ 
щытащ, апхуэдэуи цы Iу-
данэкIи селэжьащ. «ЩыIа-
гъэ» («ШыIэныгъэ»-Н.З.) 
- жи Iэу адыгеибзэкIи тетщ 
абы. ЦIыху псори, зыщыщ 
лъэпкъми, зэрихьэ динми 
емылъытауэ, шыIэныгъэрэ 
зэгурыIуэрэ я зэхуаку дэлъу 
зэбгъэдэтын хуейщ. АбыкIэ 
дэ сэбэп къытхуэхъунущ да-
хагъэмрэ гъуазджэмрэ. 

